
Clwb Cymric yn ennill y dwbwl!

Bu’n dymor llwyddiannus a hanesyddol iawn i glwb pél-droed
Clwb Cymric eleni gyda’r tim cyntaf yn ennill Uwchgynghrair
Caerdydd a’r Fro a hefyd Cwpan Intermediate Cymdeithas Bél-
droed De Cymru.

Dyma’r tro cyntaf erioed i Glwb Cymric ennill y gwpan hon
a’r ail dro i’r clwb ennill y gynghrair yn eu hanes. Dyma hefyd
yr ail dro yn y pum tymor diwethaf i Cymric ennill y gynghrair
a’r gwpan. Dathlwyd 40 mlynedd ers sefydlu Clwb Cymric,
clwb pél-droed i Gymry Caerdydd, diwedd y tymor diwethaf a
chafodd y dathliadau gryn ddylanwad ac ysbrydoliaeth ar y
chwaraewyr presennol.

Bu wythnosau olaf y tymor yn brysur iawn gyda Cymric yn
chwarae hyd at dair gém yr wythnos er mwyn cwblhau'r holl
gemau cyn diwedd y tymor. Cafwyd rhediad o guro 12 gém
cynghrair yn olynol gan hefyd lwyddo mewn 4 gem gwpan ar
ddechrau’r flwyddyn.

Gorffennodd y tim ar frig yr uwchgynghrair wedi curo 17
gém allan o 22, gydag un gém gyfartal a cholli 4 ac o bell
ffordd y gwahaniaeth goliau gorau. Dros y tymor cyfan ym
mhob cystadleuaeth sgoriodd Cymric 123 o goliau ac ildio ond
25, ystadegau sydd yn pwysleisio llwyddiant y tim o flaen y g6l
ac yn amddiffynnol.

Parhad ar dudalen 15

Papur Bro Dinas Caerdydd a‘r Cylch

Pris: 80 ceiniog

Hny yn yr HauI yng Nglanyfferll

Aeth grwp mawr o ddysgwyr o bob lefel i fwynhau'r cwrs
preswyl olaf un yng Nglanyfferi ar ddiwedd mis Mawrth.
Cafodd y dysgwyr gyfle i gael llawer o hwyl, cwrdd a llawer o
bobl newydd ac wrth gwrs, siarad llawer o Gymraeg!

Yn anffodus bydd Canolfan Addysg Glanyfferi, syn
ddelfrydol ar gyfer cyrsiau Cymraeg, yn cau ar ddiwedd y mis
ac felly manteisiodd y dysgwyr yn llawn ar eu cyfle olaf i ddod
i’r cyfleusterau gwych hyn. Yn ystod y penwythnos llawn
cyffro hwn mwynheuodd y dysgwyr gwersi ychwanegol,
dawnsio gwerin, gemau iaith, cwis, canu yn y dafarn, taith
gerdded i'r traeth a thaith i Drefach Felindre er mwyn ymweld
a't Amgueddfa Wlan a mwynhau Helfa Drysor o amgylch y
dref.

Dywedodd Suzanne Condon, un o'r tiwtoriaid a oedd yn
gweithio ar y cwrs a oedd hefyd yn mynd i Lanyfferi yn aml
pan oedd hi’n dysgu Cymraeg: "Mae llawer iawn o fwrlwm
wedi bod yng Nglanyfferi y penwythnos hwn. Mae pawb wedi
mwynhau mas draw ond wedi blino'n 1an erbyn hyn ar 6l yr holl
weithgareddau! Mae'n drueni mawr fod rhaid i'r Ganolfan
ddelfrydol hon gau ar ddiwedd y mis. Byddwn yn gweld eisiau
Glanyfferi yn fawr"!

Am wybodaeth am gyrsiau eraill cysylltwch 4 Gwenllian
Willis ar 029 20 876 451 neu willisgl @caerdydd.ac.uk

Cyfarfod Blynyddol
Y Dinesydd

Gwahoddir darllenwyr Y
Dinesydd i Gyfarfod
Blynyddol y papur a

gynhelir ar nos lau'r 8fed o
Orffennaf yng Nghapel
Bethel, Maes y deri,
Rhiwbeina am 7 o’r gloch.

Calum Hoyle,

yr Ysgol.

Peiriannwyr Plasmawr

Enillodd tim Ysgol Plasmawr wobr a
noddwyd gan Corus Strip Products
am ‘Y Cynnyrch gyda'r potensial orau
yn fasnachol' - gwerth y wobr yw
£500. Yn y llun gwelir: Aled Rees,
Rhys Tudor,
Evans ac loan Evans gyda Mr John
Hayes, Y Pennaeth, a Richard White,
Arweinydd Cyrsiau Galwedigaethol

Ryan

Datblygu rhagor o
ddarpariaeth cyfrwng
Cymraeg

Yn ddiweddar, lluniwyd is-grwp o’r enw
Rhwydwaith Dysgu Cymunedol Caerdydd
er mwyn datblygu mwy o ddarpariaeth
cyfrwng Cymraeg. Hoffai’r is-grip yma
glywed oddi wrth unrhyw un sydd a
diddordeb mewn dysgu pynciau gwahanol
drwy gyfrwng y Gymraeg. Does dim ots pa
lefel, dydd neu nos, neu ble bynnag yng
Nghaerdydd rydych chi’n byw.

Mae holl ddarparwyr cyrsiau i oedolion
yn y gymuned yn aelodau o’r rhwydwaith
hwn. Mae’r rhwydwaith yn cynnwys
Cyngor Caerdydd, Canolfan Cymraeg i
Oedolion Caerdydd a Bro Morgannwg,
Prifysgol Caerdydd, Coleg y Barri, Coleg
Glan Hafren, Cymdeithas Addysg y
Gweithwyr, Cymunedau yn Gyntaf, a
phartneriaid eraill.

Mae croeso mawr i chi fod yn aelod
hefyd gan mai’r bwriad ydy cynyddu’r
ddarpariaeth trwy’r rhwydwaith o bobl
sy’n aelodau o’r RhDCC.

Mae Menter Caerdydd wedi dechrau ar y
gwaith gan ei bod yn peilota cyrsiau
cyfrwng Cymraeg ar hyn o bryd yn Ysgol
Plasmawr, ond hoffai’r thwydwaith weld
cyrsiau o’r fath ledled Caerdydd a Bro
Morgannwg.

Os oes diddordeb gyda chi mewn ymuno
a’r is-grwp, os ydych chi’n berson gyda’r
sgiliau a’r diddordeb 1 drefnu
dosbarthiadau cyfrwng Cymraeg, neu os
oes syniadau am y math o gyrsiau hoffech
chi weld trwy gyfrwng y Gymraeg, yna
cysylltwch a Gwenllian Willis ar 029 20
876451 neu willisgl @cf.ac.uk

Lansiad y Rhaglen
Fentora newydd yn
llwyddiant mawr!

Daeth dros 30 o ddysgwyr a Chymry
Cymraeg at ei gilydd ar gyfer lansiad
Rhaglen Fentora newydd sbon Canolfan
Cymraeg i Oedolion Caerdydd a Bro
Morgannwg yn ddiweddar!

Mwynheuodd pawb mas draw gan
ymarfer siarad Cymraeg. Roedd pawb yn
chwarae gemau megis Bingo Pobl a Siarad
ar Wib i ddod i adnabod cyfeillion newydd
cyn cael eu paru ar ddiwedd y noson.

Cafodd y rhaglen fentora ei pheilota’r
flwyddyn ddiwethaf ar y cyd gyda’r Big
Welsh Challenge. Dechreuodd y noson,
felly, gyda chyflwyniadau gan Karl Davies,
Pennaeth Llywodraeth ac Atebolrwydd y
BBC, a oedd yn fentor ar y peilot hwn a
Gareth Kiff sef un o’r panelwyr ar raglen y
Big Welsh Challenge a Phrif Diwtor yn y
Ganolfan Cymraeg i Oedolion.

Bwriad y Rhaglen Fentora yw rhoi’r
cyfle i bobl sy’n dysgu Cymraeg i dderbyn
cymorth gan siaradwyr rhugl i ymarfer a
gwella eu Cymraeg. Wrth gwrs, mae’n
cymhathu siaradwyr a dysgwyr ac yn
cynnig cyfleoedd i ddysgwyr a siaradwyr
fel et gilydd 1 gael cyfleoedd i
ddefnyddio’u Cymraeg.

Os oes diddordeb gyda chi mewn bod yn
fentor neu gael mentor mae croeso mawr i
chi gysylltu & Gwenllian Willis am ragor o
wybodaeth — willisgl@caerdydd.ac.uk neu
02920 876 451.

CYSTADLEUAETH
RHIFYN MAI

Y tri enw cyntaf i lamu o sombrero
golygydd rhifyn Mai o’r Dinesydd yw L
Howells, Merthyr; Rhian Williams,
Llandaf a Myra Owen, Creigiau.

Caiff y dair gopi o’r llyfr ‘Marchogion
Crwydrol’ gan Roger Boore am wybod
mai Tecwyn Ifan ganodd am y ‘Dref
Wen’.

Siopau lle gellir prynu’r Dinesydd

SIOP Y FELIN, 54 - 60 Heol Merthyr, Yr
Eglwys Newydd, Caerdydd. CF14 1DJ
CABAN, 169 Kings Road, Pontcanna,
Caerdydd. CF11 9DE

PETHAU BYCHAIN, 20 Stryd Bute,
Mermaid Quay, Bae Caerdydd. CF10 5BZ
DERI STORES, 1 Wenallt Road,
Rhiwbeina, Caerdydd. CF14 6SA
VICTORIA FEARN GALLERY, 6b, Heol
y Deri, Rhiwbeina, Caerdydd. CF14 6HF
HALLS, 44, Stryd Fawr, Llandaf, Caerdydd.
CF5 2DZ

HALCYON DAZE, 55 Wellfield Road, Y
Rhath, Caerdydd. CF24 3PA

SIOP Y BONT, Marchnad Pontypridd,
Pontypridd. CF37 2ST

SIOP LYFRAU WINDSOR, 9a Windsor
Road, Penarth. CF64 1JB
FOOD FOR THOUGHT,
Y Barri. CF62 7EA

THE CHOCOLATE BOX, Boverton Road,
Llanilltud Fawr. CF65 1YA

THE LITTLE SHOP OF CALM, 1
Westgate, Y Bontfaen. CF71 7AQ

12 High Street,

Cwiwm Busnes
Caerdydd

Fel rhan o weithgareddau Tafwyl mae
Cwlwm Busnes Caerdydd yn trefnu
trafodaeth banel arbennig o dan y pennawd
‘Mae Caerdydd yn bell o bobman’ ar
ddydd Mawrth 15ed Mehefin yng
Ngwesty’r Holiday Inn ar Stryd y Castell.

Ar y panel mae Jonathan Jones,
Cyfarwyddwr Twristiaeth a Marchnata yn
Llywodraeth y Cynulliad, yr arbenigwr
trafnidiaeth Stuart Cole a John Pockett o’r
Cydffederasiwn Cludiant Teithwyr Cymru.
Cadeirydd y Cwlwm, Wyn Mears fydd yn
cadeirio’r noson. Mae’n argoeli i fod yn
noson ddiddorol a hwyliog. Mae’r noson
yn dechrau gyda lluniaeth ysgafn am
6.00yh i ddechrau’r drafodaeth am 6.30yh.

Prifweithredwr newydd i
Gaerdydd

Y gwr a ddewiswyd i olynu Byron
Davies fel Prifweithredwr Dinas
Caerdydd ydy Jon House, 39 oed ar
gyflog o £175,000. Ar hyn o bryd mae
e’n ddirprwy prifweithredwr Bryste a
chyn hynny yn Brif Gwnstabl Sheffield.

Dengmliwyddiant
Cordydd

Mae 2010 yn flwyddyn fawr a nodedig i
un cor cymysg o’r Brifddinas, sef
Cordydd.

Yn dilyn cinio mawreddog o dan
arweiniad y gwr gwadd Mr Alwyn
Humphreys, gyda 130 o aelodau presennol
a chyn-aelodau yn ymgasglu yn y Park
Plaza yng Nghaerdydd, mae’r gwaith
caled o ymarfer wedi hen ddechrau.

Uchafbwynt y dathliadau fydd cyd-
weithio yn agos gyda’r Americanwr Eric
Whitacre, un o gyfansoddwyr corawl
cyfoes mwyaf toreithiog a phoblogaidd y
byd, a fydd yn arwain y cér mewn
cyngerdd arbennig ar nos Sadwrn 6ed
Tachwedd (rthowch y dyddiad yn eich
dyddiaduron).

Bydd y cor hefyd yn cydweithio ar CD

newydd gyda Bryn Terfel ym mis
Gorffennaf ac yn perfformio yng
Nghyngerdd Cloi Eisteddfod

Genedlaethol Glyn Ebwy ym mis Awst.

Dywedodd Sioned James, arweinydd
Cordydd, “Mae’r cdr wedi mwy na
gwireddu fy mreuddwyd o greu sain pur,
glan a disgybledig ac yn fwy na hynny,
cymdeithas glos. Rydym ni’n ffodus iawn
fod nifer o brosiectau arbennig iawn gyda
ni eleni sydd yn coroni deng mlynedd
arbennig yn hanes y cor.”

Mae Cordydd wedi mwynhau
llwyddiant mawr ers eu sefydlu fis Ionawr
2000. Maent wedi cipio’r wobr gyntaf
mewn pum Eisteddfod Genedlaethol yn y
chwe blynedd diwetha’, gan gael eu
dyfarnu yn “Gor yr Wyl” yn Eisteddfod
Genedlaethol Caerdydd a’r Fro yn 2008.
Roedd 2009 yn dipyn o flwyddyn iddynt
hefyd wrth iddynt gipio’r teitl am y Cor
Cymysg Gorau yng Nghystadleuaeth S4C,
“Cor Cymru”, a’r arweinyddes, Sioned
James yn ennill gwobr Arweinydd Gorau
y gyfres hefyd.

Mae Coérdydd wedi perfformio yn
thyngwladol ar Iwyfannau Barbados a
Hong Kong, ac maent yn brysur drwy’r
flwyddyn yn canu mewn cyngherddau
lleol a chenedlaethol ac yn cyfrannu at
elusennau yn fynych.

Mae Cordydd wedi perfformio yn
helaeth ar raglenni ar S4C, BBC, ar
Sunday Half Hour Radio 3, ac yn cael y
cyfle bob blwyddyn i ganu yn Stadiwm y
Mileniwm fel adloniant cyn y gemau
Rygbi. Maent yr un mor gartrefol yn
perfformio yn ‘acapela’ a’r gweithiau
corawl mawr mwyaf poblogaidd fel
Requiem Verdi, Brahms a’r Meseia.
Roedd CD cyntaf y cor o Requiem John
Rutter, gyda’r soprano Elin Manahan
Thomas, yn llwyddiant ysgubol wedi i’r
recordiad gael sél bendith y cyfansoddwr
ei hun.

Mi gafoch chi
gollad...

Roedd hi’n nos Fercher, y 19eg o Fai.
Roeddwn i newydd gyrraedd adra wedi
bod mewn ymarfer drama ar 6l gwaith, ac
yn edrych ymlaen at sglaffio swper cyn
mynd efo dwy o fy ffrindiau gorau i weld
Huw M, Yr Ods a Sibrydion yn Buffalo’s.
Wel, doedd gan ddim un o’r genod fynadd
o fath yn y byd dwad hefo mi, ac er i mi
ffonio 1 holi rhei o’r 1leill, doedd gan neb
awydd. Iawn ‘ta, me’ fi, mi ai ar fy mhen
fy hun. Tua’r hawdi naw ‘ma, mi
ddechreuish i ar fy nhaith tuag at y dre.

Roedd hi’n noson gynnes a phob
swn...boed gar, bloedd neu gerddoriaeth yn
y pellter..yn cael ei amlygu gan y
distawrwydd llethol oedd rhyngddynt.
Tydwi ddim yn berson sy’n gorfod ca’l
rhywun i ddwad hefo mi i bob man ac mi
wyddwn yn iawn, gan mor fach ydy byd y
Cymry Cymraeg, y byddwn i’'n siwr o
nabod rhywun yn y gig. Ac ar fy ngwir,
roeddwn i'n nabod tua hanner y
gynulleidfa. Yn anffodus, doedd hynny
ddim yn llawer gan mor dila oedd y dorf.
Lle ma’ pawb? Meddyliais. Dyma i chi dri
o fandia gora’r sin roc Gymraeg mewn gig
hamddenol ar noson braf ar oll yn costio
dim ond £5...bargan!

Roedd Huw M yn wych. Mae ganddo
ganeuon gwreiddiol, ac mae o’n medru
creu cyfanwaith o berfformiad ar ben ei
hun bach. Set acwstig gan y ddau Gruff o
Yr Ods ddaeth wedyn, roedd o’n
berfformiad digon hamddenol, ond
cawsom i gyd ein hatgoffa o’r dywediad
“nid da lle gellir gwell” wrth i’r DJ
chwarae trac oddi ar eu halbwm yn syth ar
60l eu set. Ac i orffan y noson...y Sibrydion.
Mi dwi'n datgan yn fama, rwan, mai’r
Sibrydion ydi’r band byw gorau yng
Nghymru ar hyn o bryd. Doeddwn i
methu’n glir a stopio gwenu wrth wrando
arnyn nhw ac mae eu halbwm diweddara
Campfire Classics yn arbennig iawn.

Dwni ddim lle roedd selogion y sin roc
yng Nghymru yn cuddio’r noson honno,
ond os dachi’n darllen yr erthygl hon...mi
gafoch chi gollad!!

Anni Llyn

Ol Iwybrau
Beti George

Mae’r 61 lwybrau yn fy hanes wedi cael eu
troedio’n eitha” manwl yn ddiweddar
oherwydd ‘mod i wedi cytuno i gyfrannu
1’r gyfres Tri Lle ar S4C.

Dwy i erioed wedi bod yn un sy’n loetran
byw yn y gorffennol. A hynny, mewn rhyw
ffordd od falle, am nad wyf wedi “gadael”
cartre - achos “gatre” i fi o hyd yw
Coedybryn ar waelod Sir Aberteifi, er fy
mod wedi symud oddi yno ers hanner
canrif a mwy pan ddois i i Gaerdydd i'r
brifysgol.

Ie, Coedybryn - nefoedd ar y ddaear y
pryd hwnnw. ‘Nhad yn wehydd a mam yn
gwc yn ysgol fach y pentre.

Cymraeg oedd iaith y nefoedd wrth gwrs.
Hynny yw, taniun wraig o Saesnes ddod i
fyw 1’r pentre, a’r WI yn gorfod troi i’r
Saesneg dros nos. Roedd gorfod bracsan fy
Saesneg prin yn yr ysgol ramadeg yn
Llandysul yn codi ‘ngwrychyn yn aml.
Ond ‘na fe, roedd rhaid “dod mhlan yn y
byd”.

Yr hyn a gofiaf, fel petai ddoe, oedd
mynd i Gaerdydd am gyfweliad i’r coleg.
Stesion Caerfyrddin - a finne’n gofyn i’r
dyn tocynnau yn fy Nghymraeg gloyw -
“alla i gael single ticket i Gaerdydd plis” .
A’r ateb? “Cut out that foreign language
here”..

Yn hwyr yn fy arddegau, roedd y frwydr
dros yr iaith yn dechrau berwi o ddifti, ac
Emyr Llew o’r pentre, yn arwr i mi. Wnes i
erioed “weithredu” dros yr laith. Diddorol
oedd darllen colofn Cris Dafis yn Golwg,
pan roedd e’n son am agwedd ei rieni
“dosbarth gweithiol” tuag at y sawl oedd
yn Torri’r Gyfraith yn enw’r iaith — “rhag
eu cwilydd”. Dyna’n union oedd agwedd
fy rhieni i. Fuswn i byth wedi mentro
Torri’r Gyfraith - rhywbeth i aelodau’r
dosbarth Canol addysgedig oedd hynny. A
diolch amdanyn nhw.

Ond, gwaetha’r modd, er yr holl
weithredu - tewi’n raddol mae’r iaith yn y
nefoedd. A fu’swn i byth bellach yn gallu

byw “gatre” yng Nghoedybryn.

GWYL IFAN 2010
TWMPATH
Nos Wener, Mehefin 18
Gwesty'r Angel
8 tan 1 yr hwyr

Tocynnau £7 (£6 blaenllaw)
www.gwylifan.org

AWN
SO,
EA %,

¢ Ag 3

VR

Cgrpyo”
www.cdwc.org

menter caerdydd

www.mentercaerdydd.org

029 20 689 888

Cardiff's Welsh Language Festival

Tafwyl 12 — 21 Mehefin 2010

Dewch i ymuno yn y gweithgareddau:

Ffair Tafwyl yn y Mochyn Du
Noson Gomedi yng Nghlwb y Diwc
Gig Ail Symudiad yn y Fuwch Goch
Miri Meithrin gyda Sali Mali — Y Parc, Grangetown
Gig leuenctid yng Nghlwb Ifor Bach
Gwyl Feithrin yng Nghanolfan Hamdden Cogan
Helfa Drysor Hanesyddol yn Mharc Cathays
Gwyl Ifan
Bore Coffi i Ddysgwyr yn y Mochyn Du
Cystadleuaeth Golff i Barau yn Llanisien

www.tafwyl.org

Cafwyd diwrnod llwyddiannus iawn ar ddydd
Sadwrn, 8fed Fai ym Mhlasmawr lle trefnwyd nifer o
gyrsiau un-dydd gan y Fenter ar gyfer oedolion y
ddinas.
mwynhau. Hoffwn ddiolch yn fawr iawn i Padrig
Jones (King’s Arms Pentyrch) ar y Cwrs Coginio, CAERDYDD
Francis Dupuy (Le Gallois) am y Cwrs Blasu Gwin,

Anthony Evans am y Cwrs Celf a Mari Rhys am y Cwrs Yoga. Diolch
hefyd i bawb wnaeth gofrestru a mynychu. Ein bwriad fydd trefnu
cyrsiau undydd eraill ddiwedd mis Tachwedd 2010.

Cwis Cymraeg

Bydd cwis Cymraeg nesaf y Fenter yn cael ei gynnal Nos Sul,
Mehefin 27ain yn y Mochyn Du am 8yh. £1 y person.

Awn am Dro....

Dydd Mercher Mehefin 30ain
Parc Y Rhath - cwrdd tu allan i’r caffi.

Dydd Mercher Gorffennaf 14eg
Parc Argae y Bae - cwrdd tu allan i’r Capel
Norwyaidd
10.00am - 11.30am

Dewch i gwrdd a Sam Tan, Norman Preis,
Dewin a Mistar Urdd
Cyfle i gael stori a chan ac i ddawnsio gyda ‘Heini’.
Dewch a blanced picnic - caiff lluniaeth ysgafn ei
ddarparu.

Bore anffurfiol a chyfle gwych i blant bach a’u rhieni
gymdeithasu a chwrdd a phobl newydd mewn awyrgylch
saff a hwyliog.

AM DDIM
Croeso cynnes i rieni di-Gymraeg
Os am rhagor o wybodaeth
MUDIAD cysylltwch a
YSGOLION Meleri@MenterCaerdydd.org
MEITHRIN

menter caerdydd

Cyrsiau Un-Dydd ar gyfer Oedolion

¥

CARDIFF

Roedd pob cwrs yn llawn a phawb wedi

6wyl PlasTaf

15fed Gorffennaf

Gwibdaith Hen Fran
Y Lay-Lows
Nos Sadwrn Bach
Magi a Glyn o C2
Gweithgareddau Chwaraeon gyda’r Urdd

Stondinau Ffair

12.30pm - 2.30pm

Gwyl ar gyfer disgyblion blynyddoedd 7
Ysgol Glantaf a Phlasmawr

a3 ¥

CARDIFE
urdd.org

menler caerdydd CAERDYDD

Diwrnod o syrffio yn y Gwyr
Dydd Sadwrn, Gorffennaf 10
£40

Oedolion yn unig!

Ysgol Gymraeg
Melin Gruffydd

Celf a Chrefft yn Eisteddfod yr Urdd
Llongyfarchiadau i'r rhai a fu'n
llwyddiannus yn y cystadlacthau Celf a
Chrefft Rhanbarth Caerdydd a'r fro.
Llongyfarchiadau pellach i Cadi Davage
(1af) ac Ifan Miller (3ydd) a enillodd
wobrau ffotograffiacth yn Genedlaethol.
Edrychwn ymlaen at weld eich gwaith yn
Eisteddfod Llanerchaeron!

Cerddoriaeth

Llongyfarchiadau i'r plant canlynol ar yr
arholiadau cerddoriaeth:
Megan Burt Gradd 1 Ffliwt. Nia Langford
Gradd 1 Ffliwt. Osian Llyr Gradd 1
Clarinet. Gethin Owen Gradd 1 Clarinet.
Rhys Soanes Gradd 1 Clarinet. Bethan
Dew Gradd 1 Clarinet. Beca Hayes Gradd
3 Clarinet.

Gwersi hwylio a tenis

Yn ystod yr wythnosau diwethaf mae plant
blwyddyn 4 wedi dechrau cyfres o wersi
hwylio. Mae’r plant yn mwynhau’n fawr;
profiad anghofiadwy mae’n siwr! Mae
disgyblion Blwyddyn 5 a 6 hefyd newydd
ddechrau cwrs o wersi tenis.

Clwb gwau

Ers tua blwyddyn mae nifer o blant
Blwyddyn 5 dan arweiniad Mrs Nia Brown
wedi bod yn gwau sgwariau i greu blanced
i Ty Cariad yn Kampala, Uganda sef
cartref i blant amddifad. Daeth Dr Mary
Nicholas a Freda Sawada sy’n cynnal y
Cartref i’r ysgol ym mis Mawrth i dderbyn
y blanced gan y plant. Roeddent yn
ddiolchgar iawn am yr holl waith caled a
bydd yn werthfawr dros ben i blant sy’n
llai ffodus na ni.

Cwis Llyfrau

Llongyfarchiadau mawr i ddau dim Cwis
Llyfrau'r ysgol am lwyddo mor dda yn y
rownd sirol. Cafwyd ail wobr gan y tim
dan 10 ac enillwyd y wobr gyntaf gan y tim
dan 12. Pob hwyl iddynt yn y rownd
Genedlaethol yn Aberystwyth ym mis
Mehefin.

Swydd o bwys i Fflur
Llongyfarchiadau i Fflur Jones gynt o’r
Bala ar ddod yn bartner yng nghwmni
cyfreithwyr Darwin Gray yng Nghaerdydd.
Dechreuodd weithio i’r cwmni ar o6l
graddio yn 2003.

Ré6l newydd loan Gruffudd
Mae Ioan Gruffudd wedi bod yn Llundain
yn ffilmio ar 6l bydd e’n paratoi i gymryd
rhan mewn ffilm gowboi tipyn un wahanol
i’r arfer fydd wedi ei leoli yng Ngorllewin
Sussex yn 1870!

YSGOL GYFUN
GLANTAF

Prif Swyddogion

Llongyfarchiadau i Dewi Preece ac Elan
Evans ar gael eu hethol yn Brif Fachgen a
Prif Ferch ar gyfer 2010/11. Y Dirprwyon
fydd Rhys Patchell a Manon Richards.
Roedden nhw yn rhy swil i fentro o flaen
camera!

Eisteddfod yr Urdd Llanerchaeron

Pob Iwc i bawb a fu yn fuddugol yn yr
Eisteddfod Sir eleni ac felly yn cynrychioli
Ysgol Glantaf yn Eisteddfod Genedlaethol
yr Urdd wythnos gwyliau y Sulgwyn. Pob
Iwc i’r holl unigolion hynny a fydd yn
cymryd rhan —

Nia Williams — llefaru iau [BL.7]

Elen Roberts - unawd llinynnol iau [bl.8]
Harry Lovell Jones — unawd piano iau
[ BL8]

Rhiannon Braddick -
chwythbrennau hyn [B1.13]
Josh Pennar — unawd pres hyn [BL.11]

Alys Walsh - unawd piano ac unawd
llinynnol hyn [BIL.12]

ac i’r Parti Bechgyn Hyn, y Parti Bechgyn
lau a’r Band Jazz iau a fydd yn cystadlu
ddiwedd yr wythnos. Dymuniadau gorau i
Mrs. Delyth Medi Lloyd ac i Mr Owain
Sion Williams, y ddau yn beirniadu eleni
yn yr Eisteddfod y naill yn yr adran Canu
Gwerin, a’r llall yn yr adran Gerdd Dant.
Mwynhewch!

unawd

Taith Gyfnewid Glantaf yn dathlu pen-
blwydd yn 25

Ers pum mlynedd ar hugain mae
disgyblion blynyddoedd 10-13 Glantaf
wedi cymryd rhan mewn taith gyfhewid
gydag Ysgol Saint-Sébastien, Landerneau
yn Llydaw. Mae’r daith wedi bod yn
llwyddiant ers y dechrau ac yn gyfle
arbennig i ddisgyblion wella eu Ffrangeg,
ac i wneud ffrindiau a fydd efalle yn
ffrindiau am oes. Felly, bant 4 ni i dreulio
wythnos yno gyda ffrindiau wnaethom ni
gwrdd ym mis Chwefror pan fuon nhw
yma yng Nghaerdydd. Cawsom groeso
arbennig a chyn hir nid oedd unrthyw un yn
meddwl am adref.

Treuliodd disgyblion y chweched yr
wythnos yn gwneud profiad gwaith, aeth
rhai 1 ysgolion cynradd i dreulio’r wythnos
gyda phlant iau. Bu disgyblion
blynyddoedd 10 ac 11 yn mynd ar dripiau
yn ystod y dydd. Ary dydd Llun cawsom
gyfle i fynd i ysgol Diwan lle mae’r
disgyblion yn cael eu haddysgu yn
Llydaweg. Roedd hyn yn brofiad diddorol
iawn oherwydd darganfyddom fod
Llydaweg yn debyg iawn i Gymraeg a
chawsom weld a dysgu dawnsio dawns
draddodiadol Lydewig.

Aethom ar nifer o deithiau eraill gan
gynnwys ymweliad & thraeth prydferth

Cymdeithas
Cymru-Ariannin

Cynhaliwyd Cyfarfod Blynyddol Cangen
y De o Gymdeithas Cymru Ariannin ar y
27 Ebrill yn festri Salem Treganna ac
etholwyd y swyddogion canlynol ar
gyfer 2010/11. Cadeirydd: Angharad
Rogers, Is-gadeirydd: Walter Ariel
Brooks, Ysgrifennydd: Elin Rhys,
Trysorydd: Bob Pugh. Yn ystod y
cyfarfod cynhaliwyd sesiwn o holi tri
pherson o Batagonia sy’'n byw yng
Nghymru bellach sef Miriam Tilsley,
Elvira Austin a Walter Ariel Brooks am
eu profiadau. Cadeiriwyd y sesiwn gan
Eiry Palfrey.

Ploumanach ar arfordir y Granit Rose yng
ngogledd Llydaw, acwariwm Océanopolis
yn nhref Brest, hen ysgol Ffrengig am wers
draddodiadol a’r ffatri fisgedi enwog Traou
Mad ym Mhont Afen. Roedd y trip i’r ffatri
yn boblogaidd iawn oherwydd cawsom
flasu nifer fawr o fisgedi!
Cefais amser ardderchog gyda fy nheulu
i, a dwi’n siwr bod pawb arall hefyd. Yn
wir, pan ddaeth yn amser i ni adael, roedd
llawer o ddagrau, anrhegion ac addewidion
i gwrdd unwaith eto. Mae nifer o’r
Llydawyr, gan gynnwys fy ffrind i, yn
meddwl dod i aros yn yr Haf. Roedd hi’n
wythnos arbennig o dda a dwi’'n edrych
ymlaen at gael mynd unwaith eto flwyddyn
nesaf.
Alys Robinson BI 10

Taith yr Adran Hanes i Krakow a Berlin
O edrych nél, byddai deng munud o gwsg
wedi gwneud lles i ni i gyd wrth hedfan o
faes awyr Bryste i Krakow. Ond yng
nghanol yr holl gyffro, doedd cwsg ddim
wir yn ymarferol. Dyma ddechrau taith
lawn iawn, bob eiliad wedi'i threfanu yn
bwrpasol. Cychwynnodd yn Krakow, dinas
hardd tu hwnt a'1 hadeiladau trawiadol a'i
hanes diddorol. Oddi yno, bu'r profiad o
ymweld a safle byd-enwog gwersyll angau
Auschwitz yn un ingol a dwys, yn rhannol
oherwydd bod y tywydd bendigedig yn
gwrthgyferbynnu’n llwyr a'r lle prudd hwn.
Dysgu'n gyflym trwy fynd o un amgueddfa
neu safle hanesyddol i'r 1lall oedd yr hanes
yn Berlin; safle Cynhadledd Wannsee, Tor
Brandenburg, Y Reichstag, Amgueddfa
Gwrthwynebiad i'r Natsiaid a Checkpoint
Charlie. Cafwyd cydbwysedd perffaith
thwng y difrifol a'r doniol ar y daith, ac
wedi dychwelyd am ddau o'r gloch fore
Llun, medraf ddweud i sicrwydd ein bod ni
i gyd yn falch iawn or diwrnod
hyfforddiant mewn swydd drannoeth i
adfywio cyn dychwelyd i'r ysgol! Diolch i'r
tri athro am drefnu taith mor gofiadwy a
llwyddiannus.

Sioned Treharne

BYDDWCH YN ACTIF
AM LAl

Mae cynllun Cerdyn Actif Cyngor
Caerdydd yn cynnig gwerth am arian i’r
rheiny sydd am fod yn heini.

Mae’r cynllun yn cynnwys defnyddio

cyfleusterau hamdden y cyngor,
ystafelloedd iechyd a ffitrwydd, pyllau
nofio, dosbarthiadau ffitrwydd,

chwaraeon raced, athletau, cyfleusterau
seiclo a llawer mwy.

Gyda phawb yn cydnabod manteision
ffyrdd o fyw mwy actif mae’r Cerdyn
Actif, sef ‘Stretch’ yn flaenorol, yn
darparut hamdden gwerth gorau am
arian.

Mae manteision y Cerdyn Actif yn
cynnwys:

e Ffordd syml o dalu am hamdden gan
arbed arian i’r cwsmer
e Gwerth am arian

e Talu drwy naill ai Debyd
Uniongyrchol neu un taliad
blynyddol

e Dim costau cudd na ffioedd ymuno.
e Mynediad i 12 o gyfleusterau
hamdden drwy’r Ddinas

Nid oes isafswm cyfnod cofrestru ar
gyfer rhai sy’n talu Debyd Uniongyrchol.
Mae llawer o gampfeydd neu glybiau
ffitrwydd preifat yn cynnig ffioedd
ymuno uchel gyda thaliadau misol drud.
Gyda dim rhwystrau fel y rhain, mae
Cerdyn Actif yn cynnig ffitrwydd gwerth
am arian gan ddechrau o £19.50 y mis i
oedolion.

Mae chwe math gwahanol o Gerdyn
Actif ar gael, pob un yn cynnig rhywbeth
gwahanol wedi’i deilwra i1 ddiwallu
anghenion amrywiol gyda dim ond un
taliad misol. Er enghraifft, mae’r cerdyn
Actif Llawn yn cynnwys defnydd heb
gyfyngiad o byllau, dosbarthiadau
ffitrwydd ac ystafelloedd ffitrwydd y
cyngor. Mae Actif Myfyrwyr yn cynnig
gostyngiad o 50 y cant (yn amodol ar
delerau ac amodau) ac mae Actif Antur
Llawn i bobl ifanc o dan 16 oed yn
cynnig mynediad heb gyfyngiad i holl
weithgareddau a nofio achlysurol,
cyrsiau a gwyliau.

I gael rhagor o wybodaeth am y
mathau gwahanol o Gardiau Actif sydd
ar gael, ewch i www.caerdydd.gov.uk/
actif .

Yn sgil rhaglen adnewyddu fawr i lawer
o gyfleusterau hamdden y cyngor mae
llawer o offer ac adeiladau wedi’u
huwchraddio i ddarparu awyrgylch
modern gyda’r offer ymarfer corff
diweddaraf ar gael. Bydd tim o staff
profiadol cymwys ym mhob safle yn
sicrhau bod pawb o ddechreuwyr i'r rhai

YSGOL GYFUN
GYMRAEG
PLASMAWR

‘Romeo, Romeo, wherefore art
thou Romeo?’ ochneidiodd
Juliet o Iwyfan ‘The Courtyard
Theatre’ yn Stratford. Bu criw o
ddisgyblion blwyddyn 9 yn
hynod o ffodus o weld cynhyrchiad
egniol Rupert Goold o ‘Romeo and
Juliet” wythnos diwethaf. Llwyddodd
Goold i greu a chynnal cyffro’r ddrama
o’r agoriad dramatig, hyd at farwolaeth
drasig y par yn yr olygfa olaf. Er
mai trasiedi yw Romeo a Juliet, roedd
mwy o chwerthin na chrio ymysg y
gynulleidfa, yn enwedig wrth wylio
Jonjo O’Neill a’i bortread rhyfeddol o
Mercutio!

Roedd trafod dwys ymysg vy
disgyblion wedi’r ddrama - beth oedd
arwyddocad penderfyniad 'y
cyfarwyddwr i wisgo Romeo a Juliet
mewn dillad cyfoes, a gweddill y cast
mewn dillad o gyfnod y Dadeni? Ym
mha ffyrdd roedd y portread yma o Juliet
yn wahanol i bortread Baz Luhrmann
ohoni yn y ffilm efo Leonardo DiCaprio
a Claire Danes? Pa bortread oedd yn
apelio fwyaf? Rhaid dweud fod gweld
brwdfrydedd heintus y disgyblion wrth
iddynt drin a thrafod drama o’r unfed
ganrif ar bymtheg, yn brofiad bron cystal
a gweld y ddrama ei hun.

Bardd yn ysbrydoli ym Mhlasmawr

Beth yw’ch hoff air? Plinth?
Perambulator? Egg? Yokel? Plush?
Flannel? Why? Dyna rhai o hoff eiriau
criw o ddeuddeg disgybl cafodd y fraint
o droi’r geiriau hynny mewn i gerdd o
dan arweiniad y bardd Eingl-Gymraeg,
Philip Gross. Fel canlyniad i safon y
farddoniaeth wnaeth yr ysgol gyflwyno
ar gyfer cystadleuaeth barddoniaeth
Foyle’s 'y llynedd, fe wnaeth Y
Gymdeithas Farddoniaeth drefnu fod
bardd yn ymweld & Plasmawr er mwyn
hyfforddi disgyblion a staff i ddatblygu
eu sgiliau ysgrifennu barddoniaeth.
Braint felly oedd croesawu bardd
buddugol gwobr T.S. Eliot eleni a gwr
sydd ar restr hir llyfr y flwyddyn yng
Nghymru, Philip Gross. Bu'n cyfarfod a

profiadol yn cael y cymorth sydd ei
angen arnynt.

I gael manylion llawn am gynllun y
Cerdyn Actif ewch i’ch cyfleuster
hamdden Cyngor Caerdydd lleol neu
ewch i www.caerdydd.gov.uk/actif .

Gweithdy gyda’r bardd Philip Gross

grwp o ddisgyblion a fyddai’n
llysgenhadon barddoniaeth o fewn yr
ysgol ac yn thannu’r hyn a ddysgwyd yn
eu dosbarthiadau. Bu Philip hefyd yn
ymweld ag ambell i ddosbarth Saesneg a
threulio sesiwn er mwyn bod yn gymorth
i staff ysgrifennu (a dysgu) barddoniaeth
i blant. Erbyn hyn mae yna glwb
barddoniaeth yn dechrau yn yr ysgol ac
fe fydd peth o’r gwaith a dyfodd allan o’r
gweithdai yn ymddangos yn rhifyn nesaf
cylchgrawn yr adran Saesneg, ‘Nothing
Vast’. Gwnewch sivwr eich bod chi’n cael
copi o’r ysgol! Ynddo fydd cerdd sy’n
cynnwys yr holl eiriau hynny ar
ddechrau’r erthygl hon. Ac sy’n gwneud
synnwyr!

Celf o Blasmawr yn cyrraedd orielau
Llundain

Nid peth cyffredin yw cael cyfle i
weithio gydag artist preswyl ar brosiect
cenedlaethol, ond dyma’r cyfle gwych a
ddaeth i ran criw o ddisgyblion celf
blwyddyn 9. Yn dilyn cais llwyddiannus
i fod yn rhan o raglen SEGRO Young
Artists 2010, fe ariannwyd artist preswyl
yn yr adran Gelf. Yn gweithio ar y thema
byd gwaith, ac yn benodol eu swyddi
delfrydol, bu’r criw yn gweithio gyda’r
artist Becky Adams i greu darnau o
waith cyfrwng cymysg. Un o elfennau
mwyaf cyffrous y prosiect yw’r cyfle i
arddangos y gwaith i’r cyhoedd yn y
Royal Society of Arts yn Llundain ar
Fehefin 24ain. Yno bydd cyfle i'r
cyhoedd a busnesau i brynu’r gwaith -
felly pob Iwc yn Llundain!

Dyma’r

criw gweithgar yng

nghwmni’r artist Becky Adams

Liwyddiant i’r awdur
Liwyd Owen

Llongyfarchiadau mawr i Llwyd Owen,
brodor o Gaerdydd sydd bellach yn byw
yn Rhiwbeina, am ei nofel Saesneg
gyntaf, Faith, Hope and Love. Mae’r
nofel eisoes wedi cael ei dewis yn Llyfr
y Mis ar gyfer mis Mehefin yn siopau

llyfrau annibynnol Cymru.
Enillodd y fersiwn Gymraeg
gwreiddiol, Ffydd, Gobaith, Cariad,

wobr Llyfr y Flwyddyn yn 2007, a
Llwyd Owen ei hun sydd wedi addasu’r
nofel i’r Saesneg.

Mae’r nofel drefol hon yn symud yn
chwim ac mae ganddi blot cryf, llawn
cyffro. Mae’r awdur yn creu darlun byw
o ddinas Caerdydd ac yn mynd ati’n
ddeheuig i drafod y cysyniadau o atgof a
hunaniaeth. Mae hi’n symud rhwng dau
gyfnod amser ac yn pontio rhwng
gwahanol ddosbarthiadau cymdeithasol
Caerdydd.

Yn ogystal & chyhoeddi pedair nofel
Gymraeg sydd wedi cael clod mawr, mae
Llwyd yn fardd ac yn ffotograffydd. Pan
nad yw’n ysgrifennu, mae’n gweithio fel
cyfieithydd rhan-amser.

Cadeirydd Newydd
Principality

Dyfrig John, Cyn Brif-Weithredwr Banc
HSBC ym Mhrydain ac Ewrop ydy
Cadeirydd newydd Cwmni Adeiladu’r
Principality. Mae e’n frodor o
Glynderwen yn Sir Benfro ac yn byw ym
Mhenarth  bellach. Llongyfarchiadau
iddo ar ei swydd newydd.

CROESAIR
Rhif 103

gan
Rhian Williams

Atebion i:

22, Heol Cae Rhys,
Rhiwbeina,
Caerdydd. CF14 6AN
i gyrraedd erbyn
19 Mehefin 2010.

Ar Draws

1. ©  gudd feddyliau ‘nghalon
A chrwydradau mynych
hon.” (RM.)) (7)

5. Bydd synhwyrol a llacia ychydig (5)

8. Siarad am hanner ymgais a’r bomio
heb ddechrau (7)

9. Denu hon yn 6l i ben yr heol (5)

10. Goruchwylio y gol aur newydd (7)

11.Efallai y bydd grwgnach yn Lloegr
am yr aderyn hwn (7)

14. Enid + Dai yn ymddwyn yn annynol
(7

16.Bron dala dwy radd yma. (7)

18.Gwneud offeryn o fetel y nodwydd

Hysbysebu
yn y Dinesydd

Tudalen Gyfan A4: £200
Hanner Tudalen A4: £110
Chwarter Tudalen A4: £60
Wythfed Tudalen A4: £35

Gosod taflen ar wahan
£100 - £250

Cysylltwch a
hysbysebu@dinesydd.com
neu Meleri Beynon,
Menter Caerdydd
029 20689888

www.dinesydd.com

(%)
Asiantaeth W
Cyﬂenwi esourcing
Athrawon

Os ydych yn Athro Cynradd neu Uwchradd,
Cynorthwydd Dysgu neu Ysgrifennydd Ysgol
gallwn gynnig:

Gwaith Rheolaidd
L]
Amserlenni a dyddiadur ar-lein
[ ]
Cyfraddau dyddiol cystadleuol
[ ]

Lwfans Teithio a Chinio

Gwe: www.bayresourcing.com Ebost: info@bayresourcing.com
Ffén: 02920 494560
Cyfeiriad: 127 Bute St, Bae Caerdydd, CF10 5LE

atdd aaEd —
v EXEE =

19. Anesmwyth yw 1lid y chwerw (7)

20.Ai poen yw diwedd cariad go eithafol
neu gysur? (5)

21.Y deg sur yn troi at ddiogi (7)

I Lawr

1. Dechrau gwael os
distawrwydd (6)

2. ‘Ti, Dduw unig ddoeth,

braf yn vy

Tragywydd wyt Ti, nid oes lygad a’th
weél.” (T.GJ) (1,7,1°1,3)

3 Griddfan oen iach yn prancio ar
ddechrau’r dydd (7)

4. Can yr adar yn man siarad y we (6)

. Ffugio cywasgu’r coginio (5)

6. ‘A oddifry
Yn sacthu mellt o’r cwmwl du’ (W J)
(3,10)

7. A oes amcan i ofnau’r ansicr? (6)

12. Mae un dandi yn dipyn o dderyn (7)

13. Elusen ar yn ail droed yn dilyn y
cerbyd (6)

14.Dehongli calon y map mewn stryd
droellog (6)

15. ‘Hen linell bell nad yw’n bod
Hen derfyn nad yw'n  ’ (D.EJ)
(6)

17 ‘Céd fy meddwl uwch gofidiau
_ ,atat Tidy hun.” (D.L) (5)

9]

Atebion Croesair Rhif 102

Ar draws: 1 Dysglaid. 6 Llwyn. 8
Cyfenw. 9 Na wybu. 10 Dry’r dywyll. 13
Trai. 14 Ogof. 15 Llosg fieri. 18 Llanaid.
19 Marchog. 20 Siwr. 21 Gorfoledd.

I Lawr. 2 Ynys. 3 Gwen. 4
Anwareiddiedig. 5 Dan bridd tramor. 6
Llawryfon. 7 Ysbrydol. 11 Priodoli. 12
Disglair. 16 Crio. 17 Bore.

Croesair Rhif 102
Deryniwyd 10 ymgais a 7 ohonynt yn
gywir. Danfonir y tocyn llyfr i Huw
Roberts, Llanishen.

PASPORT

Gogleddwraig sy’n cael ei holi
y mis yma.
O Gricieth y daw
Delyth Lloyd....

Ym mha ran o Gaerdydd wyt ti’n
byw? Grangetown

Ers faint wyt ti’n byw yng
Nghaerdydd? Chydig dros 4 mlynedd

Beth fuest ti’n ei wneud cyn[neu]ar
ol symud yma?

Graddio o Goleg Prifysgol Cymru
Aberystwyth yn yr 80au a methu
penderfynu be i neud nesa - felly off a
fi i Fangor i ddysgu sut i deipio, llaw-
fer, a phethau eraill handi i’ch galluogi
i symud o un swydd i’r llall yn hawdd
os nad ydych yn gwybod be i neud
nesa! Wedyn cyfnod yn y ddinas
hefo’r Cyd-bwyllgor Addysg ganol yr
80au - cyfnod hapus iawn yn
cydweithio hefo nifer o Gymry
Cymraeg Caerdydd yn yr Adran

Gymraeg yno. Hwyl a gafwyd.

Ond troi tua’r Gogledd yn fuan wedyn
i weithio hefo Dafydd Wigley yn ei
swyddfa etholaeth yng Nghaernarfon -
cyfnod arall diddorol a chyffrous bod
ynghanol bwrlwm gwleidyddiaeth
Cymru yn ystod y 90au. Cyfnod
wedyn fel Cyfarwyddwraig elusen
Dolen Cymru Lesotho - profiad heb ei
ail, gan weithio am gyfnodau yng
ngwlad Lesotho. Ond wedyn troi at
fyd PR a Materion Cyhoeddus - yn y
Gogledd ac yn ddiweddarach, erbyn
hyn, dwi ndl lawr ar hyd yr A470 i
Gaerdydd i weithio - hefo British
Heart Foundation Cymru fel Rheolwr
Cyfathrebu a Materion Cyhoeddus yng
Nghymru.

Beth wyt ti’n hoffi ei wneud yn dy
amser hamdden?

Cymdeithasu, coginio ac ‘entyrtenio’
ffrindiau a theulu boed yng
Nghaerdydd neu yng Nghricieth.

Be sy’n gwneud i ti chwerthin?

Mam ar ei gorau yn mynd trwy ei
phetha! Mae’r rhen Glenys yn
gymeriad a hannar.

Beth sy’n dy wylltio di?
Hiliaeth a gwrth-Gymreictod .

Pobl wrth fy ymyl yn llusgo eu traed

PV

wrth wisgo flip-flops neu Uggs tra’n
cerdded. Ycha fi.

O, ia, gwylanod Grangetown. Maen
nhw’n bla yn rhwygo bagia sbwriel ar
ein stryd gan neud y lle ‘cw edrych fel
tomen byd.

Oes yna fannau yng Nghaerdydd wyt
ti'n hoffi mynd iddynt? Pam?
Parc Biwt yn y gwanwyn a’r hydref.

Lle wyt ti’n hoffi mynd am wyliau?
Cricieth, Llwydlo (Ludlow) a phan nad
oes llwch folcanig uwch ein pennau, De
Affrica.

Beth ydy’r peth mwyaf unigryw am
Gaerdydd? Pam?

Mae’n ddigon bach i weld cyfeillion ac
eneidiau hoff yn aml, ond ddigon mawr i
fod yn anhysbys.

Lle wyt ti’n gweld dy hun mewn deng
mlynedd?

Caerdydd, Cricieth — neu dal ar yr A470
rwla debyg iawn!!!

Merched y Wawr
Cangen Caerdydd

O edrych yn 6l ar ein Cyfarfod ar Fai’r
seithfed, mae’n amlwg fod testun y noson
yn amserol tu hwnt. Manon Davies oedd
gyda ni yn s6n am liwiau, a hynny mewn
ystyr eang iawn, ac mewn ffordd oedd o
fewn profiad pob un ohonom.’Roedd y
cyfarfod yn arwain at adeg y Sulgwyn -
adeg oedd yn gofyn i ni ddewis lliw i’r
dillad newydd oedd yn draddodiadol ar yr
adeg yma.

Aeth ein Cymanfaoedd Canu, a’r
Gymanfa Bwnc yn bethau prin, ond daeth
“Dydd y Ladis” yn boblogaidd mewn
rasus ceffylau, ac y mae GwWwyl Flodau
“Chelsea” yn gyfle i wisgo lliwiau hardd.
Dim ond enw’r Gymanfa sydd wedi
newid! Ac fe wyddai pob un ohonom
oedd yn gwrando ar Manon fod yna liw
cywir 1 bethau ac i fathau o bobl. Cawsom

Cymdeithas
Wyddonol Caerdydd
a’r Cylch

Daeth tymor 2009-2010 i ben nos Lun
Mai 17eg gyda chyfarfod o ddwy ran. Yn
gyntaf, cafwyd sylwadau ar y testun
Gwyddoniaeth a Barddoniaeth Gymraeg
ac, yn ail, y Cyfarfod Blynyddol. Fel
arfer, un testun sy’n llanw awr a
chwarter ein cyfarfodydd. Prif neges y
rhan gyntaf oedd, er bod y naturiaethol
yn dal i ysgogi beirdd, mae nifer
cynyddol yn canu i destunau gwyddonol
eraill, er enghraifft, oddifewn i ffiseg,
cemeg, peirianneg a meddygaeth ac ati.

Yn y Cyfarfod Blynyddol ategwyd y
polisi  sy’n ganllaw ar gyfer saith
cyfarfod ein blwyddyn, sef, cyfraniadau
ar amrywiol destunau megis,
cyfrifiadureg, iechyd cyhoeddus,
adnabod sylweddau gwenwynig. Gan
mai cymdeithas agored yw CWCC, nid
un sy'n gyfyngedig i’r sawl syn
wyddonwyr yn 6l cymhwyster neu
alwedigaeth, mae rheidrwydd ar y
pwyllgor i ddarparu rhaglen o bynciau
amrywiol ac ar gyflwynwyr i gofio mai
cynnal sgwrs nid llywio seminar yw’r
gofyn.

Mae gwefan y Gymdeithas,
www.cymdeithaswyddonolcaerdydd.org
yn rhoi manylion y rhaglenni ers 2004.
Ewch yno ac yna dowch atom. Cynhelir
ein cyfarfodydd (saith rhwng Hydref a
Mai) am hanner awr wedi saith ar y
drydedd Nos Lun ym Mhrif Adeilad
Prifysgol Caerdydd.

Mae Rhys Morris a Cerian Angharad
yn rthannu’n hynaws gwaith llafurus yr
ysgrifenyddiaeth, y darbodus-barod Huw
Roberts sy’n cyfri’r coffrau a Neville
Evans yn llanw’r gadair
(nevilleevans@totalise.co.uk neu 029
2084 3806 neu 0791 325 7371).

Holwch ac fe geisiwn ymateb yn
adeiladol. Daw mwy yn y man.

olwg ar agweddau rhyfeddol o fyd lliw.

Diddorol oedd deall fod yna bedwar
tymor yng nghylch y lliwiau, a bod dewis
lliw o’r tymor cywir yn hollbwysig, a
mwy na hynny, mae yna fathau o
bersonoliaeth yn cael eu cynrychioli gan
rannau o’r cylch lliw. Mae meddwl am
symlrwydd dewis dilledyn wedi ei
weddnewid gan hyn oll. Ond fe all fod
hyn yn dyfnhau’r pleser o ddewisiad da!

Pleserus tu hwnt yw’r geiriau sy’n dod
1’r meddwl wrth ysgrifennu hyn o eiriau.
Byddwn yn cyfarfod ar yr ail Nos Fawrth
ym Mehefin, croeso i chi ddod atom am
noson liwgar mewn ystyr wahanol!

GWEITHGAREDDAU’R
URDD

Yn haul cynnes gorllewin Cymru
treuliodd chwech o ysgolion Caerdydd
a'r Fro benwythnos bendigedig yng
ngwersyll Llangrannog o'r 14eg i'r 16eg
o Fai. Wedi gyrru o'r brifddinas trwy'r
glaw, erbyn cyrraedd y gwersyll ar y nos
Wener daeth haul dros greigiau traeth
Lochtyn wrth i gant i hanner o blant ail-
iaith Cymraeg fynd am dro lawr i draeth
Llangrannog i chwarae yn y mor,
archwilio'r ogofau a llenwi eu boliau
gyda hufen ia!

Yr ysgolion a fynychodd y penwythnos
oedd ysgolion Llangan, Cefn Onn,
Lansdowne, Baden Powell, Gwaelod y
Garth a Radnor Road. Ymysg vy
gweithgareddau yn ystod y penwythnos
oedd sgio, gwibgartio, beiciau modur,
saethyddiaeth, adeiladu tim, nofio, cwrs
rhaffau, merlota a trampolinio.

Dyma ymateb rhai o fechgyn Ysgol
Baden Powell:

'Nes i fwynhau mynd i fewn i'r ogofau
wrth y traeth, brawychus iawn!'

'Y beiciau modur oedd orau gen i'

'Roedd y gwibgartio yn llawer iawn o
hwyl, yn enwedig cael fy chwistrellu
gyda dwr'

Ar y noson olaf cafwyd disgo yn y
neuadd wrth it haul fachlud. Roedd y
plant i gyd a'r athrawon wedi cael amser
wrth eu bodd. (Lluniau tudalen 13)

Llongyfarchiadau mawr hefyd i Ysgol
Llanishen Fach er eu llwyddiant
diweddar yng ngystadleuaeth
Trawsgwlad Cenedlaethol yr Urdd. Yn y
ras 1 fechgyn blwyddyn 6 daeth Jake
Heyward yn gyntaf dros Gymru a’r tim
bechgyn blwyddyn 6 hefyd yn gyntaf.
Tim bechgyn Llanishen Fach a orfu yn y
ras blwyddyn 4 hefyd, gyda’r tim
merched yn ennill ras blwyddyn 6 ac yn
cipio ail yn ras blwyddyn 5. Fe
berfformiodd tim pel-droed merched Bro
Eirwg yn arbennig o dda yn yr wyl
chwaraeon, felly hefyd timau pel-droed
cymysg a phel-rwyd Ysgol Marlborough.

Pél-droed yr Urdd

Mae’r Urdd yn rhedeg sesiynau pél-
droed i oedrannau 5-11 oed ar y cyd
gyda Chanolfannau Go6l ac yn bwydo i
dimoedd Yr Urdd. Hefyd mae timoedd
dan 12 lan i 16 oed ac yna yn bwydo i
mewn i dim pél-droed Cymric. Os oes
diddordeb ymuno a sesiwn neu dim e-
bostiwch Aled Williams ar
aledw@urdd.org neu ffon; 07500607409.

Mudiad Ysgolion
Meithrin

Gwyl Feithrin
Fe gynhelir yr Wyl Feithrin eleni ar
Ddydd Mercher 16 Mehefin yng
Nghanolfan Hamdden Cogan ym
Mhenarth. Y thema yw ‘Adar ac
Anifeiliaid’. Felly dewch i ymuno &
Gwenda Owen a Dewin!

Stondinau, Cystadlaethau, Hwyl a sbri
i deuluoedd a phlant - i gyd am £1!

Am fwy o wybodaeth cysylltwch a’ch
cylch Ileol neu a
wyn.williams@mym.co.uk

Ti a Fi Sblot
Fe fydd Mudiad Ysgolion Meithrin yn
cynnal sesiynau Ti a Fi wythnosol yn
ardal Sblot yn fuan wedi hanner tymor (i
blant bach a'u rhieni). Dewch i ganu a
chwarae yn yr hen iaith!

Am fwy o wybodaeth, cysylltwch a
wyn.williams@mym.co.uk neu ar 0779
294 8429 .

Awn am dro

Fe fydd y Mudiad hefyd yn cynnal taith
gerdded arbennig "Awn am dro.. i Barc y
Rhath" ar Ddydd Mercher 30ain o fis

Mehefin yng nghwmni Heini. Dewch
am dro gyda'ch pram!

Cwrdd am 10yb, eto cysylltwch ag
Wyn am wybodaeth bellach.

Y Fro yn debyg o gael dwy
Ysgol Gymraeg arall

Mae’n fwriad gan Gyngor Bro Morgannwg
i sefydlu Ysgolion Cynradd Cymraeg
newydd yn y Barri a Llanilltud Fawr erbyn
Medi 2010 i gwrdd &’r galw am addysg

cyfrwng Cymraeg yn y Sir.

Gwr o Benarth yn dod yn
Ymddiriedolwr

Yn ddiweddar cyhoeddodd Dafydd
Wigley, Llywydd Llyfrgell Genedlaethol
Cymru ac Alun Ffred Jones, Gweinidog
Treftadaeth benodi Huw Williams, Penarth
yn ymddiriedolwr 'y Llyfrgell
Genedlaethol. Daw yn wreiddiol o Lanelli
ac fe’i haddysgwyd yn Ysgol Ramadeg y
bechgyn Llanelli a Choleg yr Iesu,
Rhydychen. Mae e’n wr amlwg mewn sawl
maes a bydd ei brofiad helaeth ym myd
masnach a bywyd cyhoeddus yn gaffaeliad
mawr i waith y Llyfrgell Genedlaethol.

Ysgol Gymraeg
Treganna a Than-yr-Eos

Cyngerdd LATCH

Cynhaliwyd cyngerdd arbennig yn Ysgol
Plasmawr i godi arian at elusen LATCH,
elusen sy’n gweithio i helpu plant sydd a
chancr neu liwcemia yng Nghymru.
Canodd y cor fedli o ganeuon yn ogystal
a pherfformiadau gan fuddugwyr yr
Urdd a fydd yn mynd ymlaen i
gynrychioli’r  ysgol yn Eisteddfod
Genedlaethol yr Urdd, Llanerchaeron.
Perfformiodd y «cor hefyd mewn
cyngerdd i ysgolion ardal Treganna yn
Eglwys Sant loan.

Wythnos Gwyddoniaeth

Cynhaliwyd pob math o weithgareddau
Gwyddonol ym mlwyddyn 3 a 4 gan
ddechrau’r wythnos gydag ymweliad i
Techniquest. Yna aethpwyd ati i wneud
llond trol o arbrofion a darganfyddiadau
gwyddonol.

Etholiad Cyngor Ysgol

Gyda bwrlwm a chynwrf yr Etholiad
Cyffredinol, efelychwyd hyn yn Ysgol
Treganna a Than-yr-Eos. Ar y 6ed o Fai
2010 aeth pob plentyn ati i fwrw
pleidlais ac ethol dau blentyn o bob
dosbarth i fod ar y cyngor. Bu
trafodaethau brwd yn y cyfarfod cyntaf a
dyma gyfle i’r plant wneud gwahaniaeth.

Cwis Llyfrau

Aeth criw o’r Adran lau i berfformio
cyflwyniadau ar gyfer y Cwis Llyfrau i
Ganolfan Howardian. Cafwyd hwyl dda
ar y perfformiadau yn ogystal ag
ymchwilio i gefndir y llyfrau a’r themau
oedd dan sylw. Hoffai’r plant ddiolch i’r
hyfforddwyr oedd wedi eu dysgu.

Hwylio

Mwynhaodd disgyblion blwyddyn 5 eu
gwersi hwylio yn y Ganolfan Hwylio.
Cymaint oedd eu mwynhad fel bod
llawer o’r disgyblion am barhau gyda’r
diddordeb ar 6l i’r gwersi ddod i ben!

Croeso i Falyri!

Hoffai ddosbarth Mabon (Dosbarth
Derbyn yr ysgol) groesawu Falyri'r
Falwen 1i’r dosbarth. Nid malwen
gyffredin mohoni! Wyddoch chi ei bod
yn falwen Affricanaidd!

Roedd Dosbarth Olwen wedi mwynhau
ei taith lawr yr afon at Fae Caerdydd a
mwynhau prynhawn o ddarganfod yn
Techniquest.

Am fwy o wybodaeth ysgol ewch i
wefan yr ysgol:
http.//ysgoltreganna.cardiff.sch.uk/

Newyddion o’r Eglwysi
Tabernacl, Yr Ais

Llongyfarchion

Dymunwn yn dda i Rhodri ab Owen ar ei
apwyntiad 1 swydd o fod yn
ymgynghorydd  gwleidyddol yn y
Cynulliad. Mae yno yn gwasanaethu nifer
o gyrff cyhoeddus.

Roedd hi’n braf clywed am lwyddiant
Iwan Rheon wrth iddo dderbyn y wobr am
actor ategol gorau yn Seremoni Wobrwyo
Laurence Olivier. Cafodd ei enwebu am ei
ran yn y sioe gerdd, Spring Awakening.

Rhannwn lawenydd Steffan Evans ar
dderbyn ysgoloriaeth i fynd i1 Goleg
Llanymddyfri ym mis Medi gan gydnabod
ei ddawn fel telynor a chwaraewr rygbi.

Llongyfarchodd i Eiri Jones ar ei
dyrchafiad wrth iddi dderbyn y cyfrifoldeb
o arwain y gwasanaeth nyrsio yn Bedford.
Bydd Eiri yn byw yn ystod yr wythnos yn
Bedford ond yn dychwelyd i Gaerdydd ar y
penwythnos.

Hefyd ffurfiolwyd ei pherthynas hi
gyda’r eglwys Annibynnol yn Borough yng
Nghanol Llundain, lle bu’n gwasanaethu
yn gyson. Dymuniad y cyfeillion yn yr
eglwys yno oedd cadarmhau Eiri fel
arweinydd lleyg, yn unol & threfn Undeb yr
Annibynwyr. Bydd oedfa arbennig yn cael
ei chynnal ar brynhawn Sadwrn Mehefin
12fed

Cymdeithas y Chwiorydd

Dymuna’r chwiorydd ddiolch i Carys
Whelan am ei chyflwyniad i ardd
berlysiau’r Bontfaen ar gyfer ymweliad y
chwiorydd ddechrau Mehefin. Bu’n
brynhawn difyr iawn.

Mwynhawyd hefyd Gwasanaeth y Pasg
yng nghwmni chwiorydd eglwys Ebeneser.
Diolch i Margaret Rees am drefnu rhaglen
hyfryd. Ar y 6ed o Fai aeth y chwiorydd
draw i Neuadd Dewi Sant am eu cinio
blynyddol. Cafwyd blwyddyn lwyddiannus
— diolch i’r swyddogion am yr holl waith
paratoi.

Cymdeithas Nos Fawrth

Yn y cyfarfod blynyddol a fu'n bwrw
golwg ar y tymor a aeth heibio, cafwyd
adroddiad gan yr Ysgrifennydd. Diolchodd
1’'w gyd-swyddogion Fred Dyer, cadeirydd,
Ilityd Lloyd (is-gadeirydd) Delun Callow,
(ysgrifennydd cynorthwyol) a Jean Evans
(trysorydd) am eu cefnogaeth. Y
swyddogion am y flwyddyn nesaf fydd
Iityd Lloyd — cadeirydd; Marc Jon
Williams — is-gadeirydd; Rhodri ab Owen
— ysgrifennydd a Bryn Evans fel
ysgrifennydd cynorthwyol. Ail etholwyd
Jean Evans yn drysorydd.

Bore Coffi
Diolch i Huw a Sian Thomas am eu croeso
arferol i ni ar eu haelwyd ym mis Ebrill.

Cydymdeimlwn yn ddiffuant a dau deulu
o’n plith sydd wedi profi profedigaeth yn
ystod y mis a aeth heibio. Cofiwn yn
ddiolchgar am Maralyn (Mari) Davies
(Yr Eglwys Newydd) a Mr Hywel Morris
(Llandaf) a chydymdeimlwn yn arbennig
ag leuan Davies a’r teulu, ac & Judith
Morris a’r teulu yn eu hiraeth.

Cymorth Cristnogol: Cychwynnwyd
gweithgareddau Wythnos Cymorth
Cristnogol ym More coffi blynyddol
Chwiorydd Eglwysi Cymraeg Caerdydd a
gynhaliwyd eleni yn y Tabernacl, Yr Ais.
Diolch i Valmai Evans a Margaret Harries
am gyd-lynu cyfraniad Minny Street i’r
bore; llwyddwyd i sicrhau dros £300 ar ein
stondin  gacennau. Cawsom gyfle i
gyfrannu tuag at Gymorth Cristnogol hefyd
drwy gyfrwng y casgliad rhydd yn ein
hoedfa fore Sul, Mai 9 a braint oedd cael
gwrando ar y Parchg Jeff Williams yn
annerch yn y gwasanaeth a gynhaliwyd dan
nawdd Cyngor Eglwysi Cymraeg
Caerdydd yn y Crwys ar y nos lau. Daeth
gweithgarwch yr wythnos 1i’w therfyn
amser cinio ddydd Sul, Mai 16 pan

gynhaliwyd Cinio Bras neu Friwsion yn y
Festri wedi’n hoedfa foreol. Roedd pawb
wedi talu'r un faint am eu tocyn Ond tra bo
1 ymhob 5 oedd yn bresennol wedi cael
mwynhau llond blat o fwyd maethlon bu

Bethe] Rimbeina

Mi dderbyniwyd rhagor na dau gant o
hanner o bunnau ar stondin Bethel a Salem
yn Ffair a Bore Coffi Cymorth Cristnogol.
Diolch i bawb a gyfranodd i’r stondin.

Cydymdeimlir yn fawr & Howel a Iola
James, Penylan, yn eu profedigaeth. Bu
farw chwaer yng nghyfraith Howel yng
Nghaerfyrddin.

Bu Cér Bechgyn Bro Taf, dan arweiniad
Owen Saer, yn cynnal cyngerdd ym
Methel, Mai 17eg. Cyngerdd a drefawyd
gan Gymdeithas Gymraeg Rhiwbeina, a
cafwyd noson ardderchog yn eu cwmni.

Roedd croeso yr un mor gynnes pan
ymwelon ni & chartre Mari Rogers ar fore
Mercher, Mai 19.

Prosiect Lesotho - nodyn gan Non a
Gwenallt Rees

Mae’r prosiect hwn bron yn saith mlwydd
oed ac yn dal i ddatblygu! Bellach, mae
Clinig Caselin yn ganolfan pwysig i drin
plant dan bump, ac i brofi a thrin pobl sy’n
dioddef o HIV/Aids. Yn ogystal a’r
Clinig, erbyn hyn mae Uned Famolaeth a
Chegin hefyd,

Mawr yw ein dyled i bawb am eu
cyfraniadau a’u cefnogaeth ers 2003.
Bydd cyfarfod yn festri’r Tabernacl ar fore
Sadwrn, Mehefin Sed. am 11.00 o’r gloch
lle cawn rannu’r newyddion diweddaraf o
Lesotho a chynllunio’r camau nesaf.

raid i’r gweddill fodloni ar ddwy gracer a
thamaid o gaws! Roedd hon yn ymgais
benodol 1 godi ymwybyddiaeth o’r
annhegwch sydd yn ein byd lle mae 80%
o’r boblogaeth yn byw mewn tlodi a’r 20%
arall yn byw yn fras gan sicrhau cefnogaeth
ariannol i Gymorth Cristnogol yr un pryd.
Diolch i’r Cylch Dinasyddiaeth am
drefnu’r cinio.

Cylch yr Elusen; Mae ein hymdrechion
tuag at Touch Trust yn parhau!
Cychwynnwyd llyfrgell fechan yn y Festri
wedi i nifer o aelodau gyflwyno Ilyfrau
sydd bellach wedi ei gosod mewn
cwpwrdd llyfrau pwrpasol. Mae cyfle i
bawb fenthyg llyfr a chyfrannu tuag at ein
helusen yr un pryd. Cynhaliwyd “Noson
Cyfnewid Dillad Plant” ddechrau Mai pryd
daeth nifer o rieni a dillad “bron fel
newydd” i’r Festri gan roi cyfle i eraill eu
prynu am rodd fechan i’r elusen; mae
gweddill y dillad o’r noson yn dal ar gael o
Sul i Sul. N6l ym mis Medi dosbarthwyd
label “Gall newid man wneud gwahaniaeth
mawr” i bob teulu gyda’r anogaeth i osod y
label ar bot jam a rhoi arian man yn y pot o
wythnos 1 wythnos. Edrychwn ymlaen at
weld cynnwys yr holl botiau yn cael ei
dychwelyd i fwced Touch Trust.

Cylch Madagascar: Buom yn casglu
sbectol drwy gydol fis Ebrill a bellach mae
750 par wedi eu danfon allan i’n cyfeillion
ym Madagascar. Cawsom hefyd gyfle i
gefnogi’r elusen Money for Madagsgar.
Fore Sul, Mai 16 cawsom gwmni’r Parchg
Eleri Edwards yn ein hoedfa foreol a chyfle
i wrando arni yn so6n ychydig am ei
phrofiad fel cenhades ym Madagascar.

Taith Gerdded: Bu 35 o’r aelodau yn
cerdded taith “Dowlais Top” ganol fis Mai.
Cafwyd taith hamddenol ar ochr y foel a
chyfle i oedi i edmygu rhai o adeiladau oes
aur y Meistri Haearn ynghyd & chofio
hanes, cysylltiad, a dylanwad Charlotte
Guest a’r teulu a’r ardal. Wedi’r cerdded,
cyfle i fwynhau cymdeithas ac ymlacio
dros ginio yn y Pentrebach House. Diolch
i Rhiannon Evans am drefau’r daith.

Salem Treganna

Miri mawl

Ar y 16eg o Fai cawsom hwyl ar y lanfa
yng nghanolfan y mileniwm, wrth
fwynhau Miri mawl. Aethom i fwynhau
bwffe Tsieineaidd i ddilyn, yn y Red
Dragon. Cawsom wledd, a'r plant wrth
eu boddau gyda'r chopsticks!

Cwis

Cawsom gwis i godi arian tuag at yr
estyniad yng nghanolfan Gol, o dan ofal
Aled a Bowen. Roedd yn noson hwyliog
dros ben.

Trip i Cheltenham

Ddydd Sadwrn y 15fed o Fai cawsom
drip siopa bendigedig i Cheltenham am y
diwrnod. Cawsom gyfle i fwynhau
bwytai't dre yn ogystal & chrwydro
siopau bach diddorol (a drud!).
Llwyddiant mawr - edrychwn ymlaen at
y nesaf!

Y Tymor Criced

Cawsom noson wych i agor y tymor, ac
mae'r gemau wythnosol wedi eu trefnu ar
gyfer y tymor. Felly dewch i gefnogi!

Clwb Cerdded

Daeth criw da iawn at ei gilydd ddiwedd
Mai wrth i'r clwb cerdded gwrdd am y
tro cyntaf, ac fe gawsom fore hyfryd
wrth yr afon a phryd wedyn yn y
Mochyn Du.

Eglwys Eféngylaidd Gymraeg

Mae pob un ohonom yn hoffi gwario awr
ddioglyd gyda phaned, bisged a’n hoff
gylchgrawn. Daeth yn draddodiad gan
fudiadau ac eglwysi yng Nghymru i
gyhoeddi cylchgronau ei hunain, ac mae’r
Eglwys Efengylaidd Gymraeg ers
blynyddoedd yn rhan o’r traddodiad hwn.
Enw’r cylchgrawn yw ‘Cwmpawd’.

Pe hoffech dderbyn copi personol yn
thad ac am ddim yna anfonwch air at
trystan.rhys@hotmail.co.uk. Mae’r
cylchgrawn yn fodd i ddod i wybod am yr
hyn sy’n digwydd o fewn ac o gwmpas yr
eglwys — ceir pytiau o newyddion personol
ac ambell gyfweliad. Yn ogystal mae’n
gyfle i roi sylw i rai o bynciau’r dydd gan
ymateb yn fywiog i ambell ddigwyddiad
neu amgylchiad.

Ond mae gan yr Eglwys hefyd ei gwefan
ei hun. Gall gwefan, wrth gwrs, gyflawni
rthai pethau na all cylchgrawn ei wneud.
Rhoddir lle i’r cylchgrawn ei hun ar y we -
felly, os taw gwefannau sy’n mynd &’ch
bryd - gallwch gael y wefan a’r cylchgrawn
- y ddau gyda’i gilydd! Cyfeiriad y wefan:
www.cwmpawd.org.

Ebeneser, Heol Siarl

Trip y gymdeithas

Ar bnawn Sadwrn, 15 Mai aeth llond bws
ohonom i ardal Glyn Ebwy ble bydd yr
Eisteddfod Genedlaethol eleni. Cawsom
ein hebrwng drwy ‘chydig o hanes yr ardal
gan Helen Thomas. Mae yna gyfoeth o
ddiwylliant a llefydd na Wwyr nifer ohonom
fawr ddim amdanynt. Cawsom gyfle i alw
heibio meini coffa Aneurin Bevan ar Bryn
Serth. Mae’r garreg ganol yn cynrychioli
Aneurin Bevan a’r tair arall yn ymestyn i
gyfeiriad Rhymni, Glyn Ebwy a Thredegar.
Yno hefyd mae carreg i ddathlu sefydlu’r
Gwasanaeth Iechyd Gwladol ym 1948.
Aecthom heibio i Barc Manwerthu ar gyrion
Glyn Ebwy i gael paned cyn troi am adref.

Cinio llwgu ac adloniant

Yn dilyn oedfa’r bore, ar 16 Mai cawsom
wledd o adloniant yng nghwmni’r plant a’r
bobl ifanc wrth i rai canu unawdau, llefaru
a chwarae offerynnau. Rhwng y rhan
gyntaf a’r ail ran cafwyd cinio syml o gawl
a bara. Cafwyd paned a bisgedi neu
gacenni oedd wedi’u paratoi gan y plant a’r
ieuenctid. Llwyddwyd i godi £150. Bydd
yr arian yn cael ei rannu thwng ein helusen
am eleni - Ambiwlans Awyr Cymru a
Chymorth Cristnogol. Da iawn nhw wir!

Bedydd

Ar bnawn Sul 16 Mai braf oedd cael bod
yn dystion i fedydd Lily Mai, merch Lisa
Mair a Steven James a chwaer fechan i
Beca Haf. Dymunwn bob bendith i’r teulu.
Y mae Lily yn wyres i Arwel ac Eleri
Peleg Williams ac yn or-wyres i Mair
Evans, Dinas Powys.

Y Llusern

Mae cylchgrawn Ebeneser wedi
ymddangos ar ei newydd wedd yn ystod
mis Mai. Bydd ynddo hanesion, erthyglau,
lluniau, calendr digwyddiadau a llu o
gyfraniadau amrywiol. Bydd y wefan
hefyd yn ymddangos ar ffurf newydd cyn
bo hir. Mae hyn yn un rhan fach o’n
gweledigaeth wrth i ni ddatblygu ein
tystiolaeth mewn cyfnod sy’n cynnig her
newydd i ni yn ystod y blynyddoedd nesaf.

Eglwys Dewi Sant

Bore Coffi Cymorth Cristnogol

Eleni eto roeddem , fel eglwys, yn rhan
or cydlynu rhwng eglwysi Cymraeg
canol y ddinas ar gyfer cynnal y Bore
Coffi blynyddol. Gyda Dilys Jones,
Heulwen Jones a Dawn King yng ngofal
y cynhyrchion a werthwyd ar ein stondin
'Deli', ynghyd & chyfraniadau ariannol,
codwyd yn agos i £300 tuag at
gyfanswm y bore.

Gwasanaeth Taize

Cynhelir gwasanaeth yn dilyn patrwm y
gymuned Taize yn Eglwys Dewi Sant am
6pm, nos Sul, Mehefin 20fed,
penwythnos Tafwyl. Bydd croeso
arbennig 1 unrhyw ddysgwyr it
gwasanaeth hwn - a phawb arall sy’n
hoff o’r cymysgedd o siantau,
myfyrdodau, gweddiau a thawelwch sy
gymaint rhan o addoliad Taize. A chan
gofio mai cymuned fynachaidd
ecwmenaidd yw Taize, a’i bwyslais ar
gymod a phresenoldeb rhyngwladol,
bydd y gwasanaeth yn un amlieithog.
Wedi prysurdeb y penwythnos, braf fydd
cael ymdawelu am ryw awr cyn
manteisio ar gyfle arall i arfer (neu
ymarfer) eich Cymraeg dros baned.
Croeso i bawb.

Ond nid yn unig y gair ysgrifenedig sy ar
y wefan - yno gallwch wrando a/neu
lawrlwytho nifer o bregethau gan eu rhoi ar
eich mp3/ipod ac ati.

Felly, mae digon o gyfle gennych i
wrando a phrofi cyn ymweld 4 ni yn yr
Eglwys Efengylaidd Gymraeg a bydd
croeso cynnes yn eich aros yno. Mae’r prif
oedfaon am 10 y bore a 6 yr hwyr ar y Sul.
Yn ogystal mae grwpiau yn cyfarfod mewn
tai yn ystod yr wythnos yn yr Eglwys
Newydd a Grangetown. Cewch y manylion
trwy gysylltu &’r e-bost uchod.

Capel y Crwys

Y Gymdeithas Ddrama

Erbyn hyn mae’r gymdeithas yn paratoi
ei chyflwyniad ar gyfer ein gwyl
genedlaethol ym Mlaenau Gwent ar Nos
Fercher Awst y 4ydd. Un O’r Gloch O’r
Ty yw teitl y ddrama addasiad Bob
Roberts 0 One O’Clock From the House
gan Frank Vickery yw’r gwreiddiol. Fel
arfer mae gweithiau yr awdur yma wedi
ei lleoli yn un o hen gymoedd
diwydiannol De Cymru ac mae’n tynnu
yn drwm ar yr wythien gyfoethog o
hiwmor sy’n perthyn i’r ardaloedd hyn.
Lle gwell felly na Glyn Ebwy i
Iwyfannu'r ddrama arbennig hon?

Yr Ysgol Sul

Gyfeilliwyd gydag Ysgol Sul Salem i
greu Miri Mawr yng Nghanolfan y
Mileniwm ym Mae Caerdydd ar fore Sul
Mai 16. Cafwyd bore o hwyl, emyn can,
a mawl yn ogystal a chyfle i
gymdeithasu ar gyrion y gweithgareddau
cyn mynd am ychydig o ginio mewn rhai
o dai bwyta adnabyddus yr ardal.

Ysgol lolo Morganwg

Cystadleuaeth cerddorion Ifanc
Llongyfarchiadau i Nia Paddison-Rees,
Nia Fenn a Carys Lewis am ganu’r Delyn
a pherfformio mor dda yn ystod
cystadleuaeth cerddorion Ifanc De
Morgannwg. Llwyddodd y merched i
gipio’r drydedd wobr a’r wobr gyntaf.

Bwrlwm Barddoniaeth

Barddoni, Odli a chynganeddu oedd naws
ein diwrnod barddoniaeth yn ddiweddar.
Ar ddiwrnod o fwrlwm croesawyd Caryl
Parry-Jones i’n plith 1 ysgogi’r plant i
ysgrifennu. Cafodd pob dosbarth y cyfle i
weithio ganddi ac yna yn y prynhawn fe
groesawyd rhieni’r Ysgol i brynhawn
“coffi a chwpled” dan ofalaeth y
Gymdeithas Rhieni.  Cafodd y Cyngor
Ysgol y cyfle hefyd i rannu eu hoff
benillion o flaen yr Ysgol yn ystod ein
gwasanaeth. Diwrnod arbennig a llawn
hwyl a sbri!

Yr laith Gymraeg
Cyfeillgarwch ffrind gorau o’r derbyn i
gopa’r Ysgol rwyt tiifi,
Gwisg draddodiadol ar fy nghorff o frethyn
coch, gwyn a gwyrdd,
Silc meddal fel pluen ar fy nghroen,
Hwyl a sgwrs gyda thi fel beic mynydd yn
dringo’r Wyddfa,
Cyn saethu lawr fel eryr i waelod llynnoedd
Bannau Brycheiniog.
Castell wyt ti yn gwarchod Cymru fach,
Rwyt ti’n fy ngharu am byth,
Cariad perftaith fwy drudfawr na llun Kyffin,
yn gyrru dros y byd fel Fferrai Coch
Cyn dychwelyd i dy gartref, cynnes, clud.
Gwennan Thomas. Blwyddyn 6

Chwaraeon

Mae plant yr Ysgol wedi mwynhau
cyfleodd arbennig yn ymarfer a chystadlu
mewn gemau rygbi, pél droed a phél rwyd
yn erbyn ysgolion lleol. Cafwyd
llwyddiant ysgubol yn erbyn nifer o
ysgolion a braf oedd croesawu plant y Sir
1 ddefnyddio’r cyfleusterau arbennig sydd
yng nghlwm a’r Ysgol. Diolch i’r
athrawon a’r rhieni sydd wedi bod wrthi’n
hyfforddi’r plant pob nos Fawrth a
Mercher. Bu’r tim Rygbi Tag hefyd yn
llwyddiannus yn ddiweddar gyda thim yr
Ysgol yn ennill pob gém yn vy
gystadleuaeth Sirol.

Llongyfarchiadau hefyd i Cai Evans ar
gael ei ddewis fel Capten Tim B Dwyrain
Cymru. Mae Owain Jenkins a Charlie
Pegrum hefyd yn haeddu canmoliaeth am
gynrychioli tim Rygbi Bro Morgannwg.

Ym myd pél-droed mae Tomos Evans a
Keiran Griffiths yn disgleirio ar y maes
wrth ymarfer a chwarae ar gyfer Academi
Pél-droed Caerdydd.

Ysgol Mynydd Bychan

Yn dilyn arolwg llwyddiannus cyn y Pasg,
braf yw cael cyhoeddi i’r ysgol barhau i
gynnal y safonau uchel a gyfeiriwyd atynt
gan y tim arolygu.

Dymuna’r ysgol longyfarch Cadeirydd ein
Llywodraethwyr, Mr Hywel James ar ei
ddyrchafiad fel Barnwr. Yn sgil hyn, mae’r
Barnwr James wedi gorfod ymddiswyddo
fel cadeirydd. Braf yw cael cyhoeddi i’r
llywodraethwyr ethol Mrs. Ruth
Rhydderch yn olynydd iddo - dymunwn
yn dda iddi.

Mae blwyddyn 6 wrthi’n paratoi ar gyfer
eu sioe diwedd flwyddyn erbyn hyn. Y
Llew Frenin’, addasiad Gymraeg o’r
ddrama gerdd ‘The Lion King’ sydd yn ein
disgwyl eleni ac edrychwn ymlaen at weld
ar derfyn y tymor.

Cawsant gyfle arbennig i gyd-weithio a

rthai o ynadon Llys Caerdydd fel rhan o’u
gwaith ‘Addysg Bersonol a
Chymdeithasol’. Dyma beth ddywedodd un
o’r disgyblion,
Pan ddaeth Ynadon i weithio gyda ni fe
siaradon nhw am beth rydych chi'n ei
wneud os ydych yn gweithio mewn llys.
Bu’n rhaid i ni ddisgrifio plant drwg, actio
beth oedd yn digwydd mewn llys ynadon a
phenderfynu ar ddedfryd ar gyfer y
troseddwr. lestyn Dallimore.

Acthant hefyd ar daith i amgueddfa
Genedlaethol Caerdydd fel rhan o’u gwaith
gyda’r prosiect ‘Artes Mundi’. Cyfle oedd
hwn i werthfawrogi enghreifftiau o gelf
gyfoes Fernando Bryce, a hynny yng
nghwmni’r arlunydd ei hun!

Fel rhan o’u gwaith Addysg Bersonol a
Chymdeithasol, bu plant blwyddyn 2 yn
ymwneud a’r prosiect ‘Kerb craft’. Maent
wedi bod wrthi yn dysgu rheolau’r ffordd a
derbyn hyfforddiant ar sut i groesi’r ffordd
yn ofalus.

Cyngerdd yn Rhiwbeina

Dan nawdd Cymdeithas Gymraeg
Rhiwbeina cynhaliwyd Cyngerdd yng
Nghapel Bethel Rhiwbeina ar nos Lun 17
Mai gan GoOr Bechgyn Bro Taf dan
arweiniad Owen Saer a Branwen Gwyn yn
cyfeilio. Roedd y capel yn llawn a chafodd
y gynulleidfa wledd o ganu. Bydd elw’r
noson yn mynd tuag at elusennau
dewisiedig y Gymdeithas am eleni sef
Bobath Cymru a Llyfrau Llafar
Cymdeithas y Deillion.

Telynor Ifanc yn Serennu
Llongyfarchiadau i Ben Creighton Griffiths
disgybl yn Ysgol Gadeiriol Llandaf ar
ddod yn ail yn y gystadleuaeth ar y Delyn
drydanol yn yr Wyl Delynau Rhyngwladol
yng Nghaernarfon yn ddiweddar.

Ysgol Coed y Gof

Llongyfarchiadau

Llongyfarchiadau mawr i’r Pennaeth, Mr
Mike Hayes a’i wraig Haf, ar enedigaeth eu
mab Arthur, brawd bach newydd i Magi a
Ffred. Danfona pawb yn Ysgol Coed y
Gof eu cyfarchion gorau at y teulu.

Cynllun Darllen Gwirfoddolwyr

Ar ddechrau’r tymor prysur hwn lansiwyd
ein ‘Cynllun Darllen Gwirfoddolwyr’ gyda
disgyblion Blwyddyn 5. Cynllun sydd a’r
bwriad o godi safonau darllen ynghyd a
hybu diddordeb a mwynhad y plant o
ddarllen a llyfrau. Cafivyd ymateb brwd
1’n hapél am wirfoddolwyr ac fe ddaw nifer
dda atom ar dair fore’r wythnos er mwyn
treulio awr o’u hamser gwerthfawr yn
gwrando ar blant yn darllen a thrafod eu
llyfrau gyda hwy. Mae’r plant wrth eu
boddau yn cwrdd a’r oedolion amyneddgar
hyn ac yn ystod yr hanner tymor gwelwyd
y plant magu eu hyder a’u mwynhad o
ddarllen. Bwriedir parhau a’r cynllun
darllen yn vy flwyddyn academaidd
newydd, felly os am wirfoddoli, cysylltwch
a’r Dirprwy Bennaeth, Mrs Rhian
Williams, am fwy o fanylion.

Ymweliadau &4 Phlasmawr

Yn ystod y mis cafodd Blwyddyn 6 sawl
cyfle i ymweld & Phlasmawr. Aethant i
fwynhau bore yn y Ffair Wyddoniaeth, gan
wylio disgyblion Blwyddyn 7 yn cyflwyno
eu hymchwiliadau gwyddonol. Yn
ddiweddarach yn y mis cawsant gyfle i
fynychu diwrnod o chwaracon a gemau,

ynghyd a’r cyfle i gymdeithasu &
disgyblion eraill ysgolion cynradd y
clwstwr.

Wythnos Bwyta’n Iach

Cawsom wythnos o weithgareddau
arbennig yn ein hysgol gyda phawb yn
dysgu am bwysigrwydd bwyta’n iach a
deiet cytbwys. Bu pob dosbarth yn gyfrifol
am baratoi bwydydd blasus ond iachus.
Pinacl yr wythnos oedd ‘Gwener
Gwych’/’Fruity Friday’. Bu’r plant wrthi’n
paratoi ‘kebabs’ ffrwythau ac yn ystod
amser chwarae yn eu gwerthu 1i’r
disgyblion a’r staff. Am ffordd flasus o
orffen wythnos arbennig!

Cwis Llyfrau

Llongyfarchiadau mawr i holl aelodau’r
timoedd Cwis Llyfrau a fu’n cystadlu’n
ddiweddar. Buont yn ymarfer yn ddyfal
ers wythnosau bellach ac roedd eu
perfformiadau yn arbennig o dda. Ry’n
ni’n hynod o falch o bob aelod o’n timoedd
ac yn diolch iddynt hwy a’r athrawon a
fu’n eu hyfforddi am roi 0’u hamser.

Cywion a Hwyaid Ysgol y Berllan Deg

Bellach mae’r cywion wedi cael cartrefi newydd gyda Miss
Davies ac ar fferm teulu Mr Llewelyn yn y gogledd. Erbyn
hyn, mae gennym 13 o hwyaid bychain melyn. Maent yn
frid Cymreig o’r enw ‘Harlequin’ a byddant yn mynd i fyny
i’r gogledd yn fuan!

Gwyl o hwyl a dawns yng nghanol Caerdydd yw Gwyl Ifan. Dros
benwythnos 18-20 Mehefin cynhelir Twmpath, Gorymdaith, Taplas,
Arddangosfeydd a Gweithdai. Eleni byddwn yn dathlu’r 34ain Wyl
gyda grwpiau o Iwerddon a Chernyw yn ogystal 4 thimoedd o Gymru
yn y dathliadau yng nghanol y ddinas.

Twmpath Gwyl Ifan - nos Wener 18 Mehefin yng Ngwesty’r Angel
8.00 tan 1.00 - cyfle i ddawnsio eich hun, gwylio timoedd tramor
mewn gwisgoedd traddodiadol a cherddoriacth draddodiadol byw
drwy’r nos - a bar hwyr. Ac yna fore Sadwrn codwch yn gynnar a
dewch gyda ni ar hyd strydoedd canol Caerdydd i godi’r Pawl Haf ar
y lawnt o flaen Neuadd y Ddinas. Cewch gyfle i ‘hoelio’ch lliwiau i’r
pawl’” ac ymgodymu a’n par doniol a lliwgar ni sef Pwnsh a Siwan a
fydd yn dadlau ynghylch pwy ddylai roi’r ceiliog ar ben y pawl. Felly
digon o hwyl i’r plant a chyfle i weld dawnsio gwerin ar ei orau mewn
sawl man yng nghanol y ddinas. Daw gweithgareddau’r prynhawn i
ben yn y castell pan fyddwn yn ail greu camp Ifor Bach ac yn ymosod
ar y castell o’r tu cefn er mwyn dawnsio unwaith eto o fewn muriau’r
castell. Am fanylion pellach ewch i www.gwylifan.org
e-bost gwyl.ifan@ntlworld.com
neu ffoniwch Dai James ar 029 2056 3989

Braf oes croesawu gymaint o blant i’n bws cerdded unwaith
eto. Ail-ddechreuwyd y bws ar ddechrau tymor yr Haf ac
mae’r niferoedd yn cynyddu’n wythnosol. Dathlwyd hefyd
Wythnos Genedlaethol Cerdded i’r Ysgol ac fe ymunodd pob

dosbarth yn yr ymgyrch.

Hwyl yn Llangrannog (stori tudalen 9)

Rheolau’r
Gém

Michelle ac Ian
Davis gyda
gweithwyr y siop

Mae gwr a gwraig o Dreganna - Ian a Michelle Davis - yn agor siop
gemau bwrdd a gemau cardiau newydd yn Arcéd y Castell yng
Nghaerdydd.

Mae’r siop, ‘Rules of Play’ neu ‘Rheolau’r GEm’ yn gwerthu gemau

o bob math, o’r gém fwyaf poblogaidd

Ymlacio wedi’r gweithgareddau

Hwyl yn yr ogof ar draeth
Llangrannog

Monopoly i gemau mwy anarferol fel
Battlestar Galactica a gemau Cymraeg.

Dywedodd Ian Davis, “Mae gemau
bwrdd a chardiau wedi bod yn boblogaidd
ers canrifoedd. Gyda thechnoleg newydd
mae’n bosibl eu bod nhw wedi colli
rhywfaint o’u hapél ond maen nhw’n
llawer mwy cymdeithasol na gemau
cyfrifiadur ac yn hwyl i’r teulu i gyd.”
Hwn yw eu hail fusnes bach — nhw sydd
hefyd yn rhedeg y caffi traddodiadol
Garlands yn Arcéd Heol Duke yn y ddinas.

Mae ganddynt tri o blant - yr hynaf]
Llywelyn, yn mynd i Ysgol Treganna a’r
ieuengaf dim ond yn dri mis oed.

Cydymdeimlwn a...

theulu'r diweddar Mari Davies yr
Eglwys Newydd a fu farw’n dawel yn
ei chartre’ ar y 12 Mai. Bu’n aelod o
Gor Aelwyd Hamdden Caerdydd.

theulu y diweddar Philip Chandler yr
Eglwys Newydd ond gynt o
Benygroes Sir Gaerfyrddin a fu
farw’n dawel yn Hospis Marie Curie
Penarth ar y 13 Mai. Bu’r angladd yng
Nghapel Gorffwys Waunddewi i’r
teulu yn unig ar yr 18 Mai ac yn
gyhoeddus wedi hynny yn Amlosgfa
Llanelli.

theulu y diweddar Nancy E. Evans, 86
oed, a fu farw’n dawel yn ei chartref
ym Mhenarth ar yr 22 Ebrill. Bu’r
angladd yng Nghapel Bethel Penarth
ar y 4 Mai ac yn dilyn yn Amlosgfa
Llangarallo.

theulu y diweddar Llew Gwent,
Llanuwchllyn, 60ed, a laddwyd tra’n
mynydda yn Eryri ar yr 8 Mai. Bu’r
angladd yn yr Hen Gapel yn
Llanuwchllyn ar y 14 Mai ac wedi
hynny yn Fynwent Newydd y pentre.

Newyddion

Cyngerdd Cor Philarmonic Caerdydd
Roedd Neuadd Corbett yn llawn ar 1 Mai
ar gyfer cyngerdd Cor Philarmonic
Caerdydd dan arweiniad Alun Guy a’r
cyfeilyddion David Martyn Jones (organ) a
Lowri Evans a Branwen Gwyn (piano) pan
berfformiwyd Offeren Mozart. Cafwyd
perfformiad graenus gan y cor a’r pedwar
unawdydd ifanc a dawnus sef Rhian Lois
(Soprano), Kitty Whately (Mezzo
Soprano), Gareth Treseder (Tenor) a
Robert Winslade Anderson (Bas). Cynhelir
cyngerdd nesaf y cor ar nos Sadwrn 30
Hydref pan berfformir y Nelson Mass gan
Haydn.

Y Proms Cymreig Gorffennaf 11 — 24

Eleni mae’r Proms Cymreig yn Neuadd
Dewi Sant yn dathlu’r ffaith ei bod yn 25
mlynedd ers ei sefydlu gan Owain Arwel
Hughes. Mae gwledd yn aros unrhyw un
sydd yn mynychu’r digwyddiad unigryw
hwn. Ymhlith yr artistiaid eleni bydd y Cor
sydd newydd ennill gwobr y Classical Brits
yn Llundain sef “Only Men Alud” dan
arweiniad Tim Rhys-Evans; cerddorfeydd
BBC Cymru a’r Philharmonic Brenhinol,
Rebecca Evans, Gwyn Hughes Jones a
Chorau Ardwyn a Polyphonic. Am ragor o
fanylion www.stdavidshallcardiff.co.uk

Addysg Gymraeg -
HER Y DYFODOL

Fel y soniais yn fy adroddiad fis Mai bu'r sir
yn rhagweld y posibilrwydd y byddai 655
cais am le yn sector cynradd addysg Gymraeg
eleni. Hyd at ddiwedd Ebrill roedd 578
plentyn wedi ceisio lle a1 gael a 23 wedi
ceisio ond wedi methu & chael lle, yn gwneud
cyfanswm o 601 plentyn yr ydym yn gwybod
eu hanes. Beth am y 54 na wyddom
amdanynt? Mae sawl posibilrwydd - rhieni yn
bwriadu symud o Gaerdydd, rhieni wedi
methu a chael lle yn eu dewis ysgol a
phenderfynu mynd am addysg Saesneg,
rhieni'n dewis addysg Saesneg ta beth, rhieni
sy ddim yn deall gofynion biwrocratiaeth ac
yn bwriadu troi lan yn yr ysgol a ddewiswyd
heb rybudd (rhai o'r rhai hyn bob blwyddyn).
Fe fyddai'n dda gwybod y rhesymau yn lle
dyfalu a bydd swyddogion RhAG yn
ymchwilio i'r mater. Nid yw'n dderbyniol i
golli bron 10% o'r plant sy wedi bod yn
derbyn addysg feithrin Cymraeg.

Y llynedd mae'n sicr bod rhai rhieni a aeth
i apél ac a gollodd, wedyn wedi pwdi ar
addysg Gymraeg ac anfon eu plant i ysgolion
Saesneg. Mae RhAG yn ceisio osgoi hyn
eleni.

Mae'r sir yn darparu digon o lefydd i
gwrdd ar angen sef 680 ar draws Caerdydd
lle oedd uchafswm y ceisiadau yn 655. Ond
dyw digonedd "ar draws Caerdydd" ddim yn
golygu digonedd ym mhob ardal fel sy'n cael
ei amlygu gan y ffaith bod 6 ysgol yn llawn a
phlant yn methu & chael lle ynddynt -
Treganna, Pwll Coch, Melin Gruffydd,
Mynyddbychan, Y Wern a'r Berllan Deg. Nid
yw cangen Treganna sef Tan-yr-Eos yn
ddigon i dderbyn yr holl orlif o Dreganna a
Phwll Coch ac mae swyddogion y sir yn
derbyn yr angen am ysgol arall i dderbyn Sed
ffrwd ar gyfer ardaloedd Pontcanna,
Trefynach a Threganna ond mae'n weinyddol
amhosibl 1 drefnu hyn nes bod dyfodol
Treganna/Tan-yr-Eos wedi'i benderfynu gan
Leighton Andrews, y Gweinidog Addysg.

Ateb 1 ormodedd plant yn yr Eglwys
Newydd oedd agor yr ysgol newydd yng

Noson Cawl a Chan

Bu’r grwp Brigyn yn perfformio mewn
Noson Cawl a Chan yn y Mochyn Du ar 28
Ebrill i godi arian i gynorthwyo tair o
ferched Dosbarth 6 Ysgol Glantaf i fynd ar
daith yr Urdd i’r Wladfa yn yr Hydref.

Cadeirydd newydd

Canolfan y Mileniwm

Syr Emyr Jones Parry fydd Cadeirydd
newydd y Ganolfan hon ym mae Caerdydd
a bydd e'n olymur Arglwydd Rowe-
Beddoe yn Ionawr 2011. Yn ddiweddar Syr
Emyr oedd Cadeirydd y Confensiwn
Cenedlaethol a fu’n arwain yr ymchwiliad
am fwy o bwerau deddfwriaethu i’n
Cynulliad Cenedlaethol. Bu'n ddiplomydd
ac yn cynrychioli Prydain yn vy
Cenhedloedd Unedig yn Efrog Newydd
cyn ei ymddeoliad.

Ngabalfa a all hefyd dderbyn gorlif Pencae yn
gyfleus. Mae ysgol Gabalfa hefyd wedi'i
bwriadu i dderbyn gorlif Mynyddbychan,
ysgol sy hefyd yn ward Gabalfa. Y broblem
yw bod ysgol Mynyddbychan yn
gwasanaethu'n  bennaf plant ward
Mynyddbychan nad ydynt yn debyg o weld
ysgol Gabalfa wedi'i lleoli ar ochr arall Sarn
Fidfoel (North Road) yn gyfleus o gwbl.
Mae'r swyddogion yn deall y pwynt ac wedi
son yn barod am y posibilrwydd o ymestyn
ysgol Mynyddbychan i fod yn ysgol 2 ffrwd,
ateb a fyddai'n golygu symud i safle arall am
fod y safle presennol yn amhosibl i'w
helaethu. Mae'r rhieni wedi gweithio'n galed i
wella cyflwr yr adeiladau presennol ac yn
naturiol yn anfodlon gadael eu gwaith ar 6l.

Er y bydd Y Wern yn etifeddu adeiladau
Ysgol Cefn Onn pan fydd honno yn cau, eto
ysgol 2 ffrwd yw'r Wern ac ysgol 2 ffrwd
fydd Melin Gruffydd hyd yn oed os bydd yn
cyrraedd safle newydd. Mae'r twf yn y galw
yn hawlio ysgol arall dylai fod yn ardal
Rhiwbeina lle nad oes ysgol Saesneg hanner
gwag ar gael i'w throsi yn ysgol Gymraeg. A
fydd arian a safle i godi ysgol newydd sbon
yno?

Cyn ymadael ag ardal Gogledd Caerdydd
mae’n werth nodi bod y galw yn dal i
gynyddu am addysg Gymraeg yn nalgylch
ysgol Gwaelod-y-garth 1lle mae "ffrwd
Gymraeg" yn preswylio mewn ysgol Saesneg
er bod y "ffrwd" tair gwaith maint yr ysgol.
Mae'n hen bryd i gau beth sydd mewn
gwirionedd yn uned Saesneg mewn ysgol
Gymraeg gan ryddhau ystafelloedd at
ddefnydd addysg Gymraeg. Mae lle it uned
Saesneg yn ysgol Tongwynlais dros yr afon.

Mae sefydlu ysgol Gymraeg yn ardal
Trelai wedi bod yn llwyddiant ysgubol; mae'r
ddarpar ysgol ym Mhentrebaen wedi mynd
chwe gwaith yn fwy wrth agor yng Nghaerau
ac mae rheswm disgwyl cynnydd pellach yn
y galw erbyn 2011. Bydd angen wedyn i droi
ysgol Nant Caerau yn ddwy ffrwd ar unwaith
fel digwyddodd i Bwll Coch a'r Berllan Deg.

Rwyt wedi son yn barod am yr angen am
Sed ffrwd yn yr ardal ar ochr orllewinol canol
y ddinas. Hawdd rhagweld yr angen am 6ed
ffrwd yn fuan a hawdd sylweddoli taw un o'r
ardaloedd Cymreiciaf y Caerdydd modern yw
Pontcanna, ardal syn nodweddiadol am
absenoldeb unrhyw ysgol boed Saesneg neu
Gymraeg. Nid oes yr un ysgol syn
wirioneddol gyfleus i blant Pontcanna a
beiddiaf felly awgrymu bod angen i'r sir godi
ysgol Gymraeg newydd sbon yno yn fuan.

Felly dyma raglen am agor 6 ysgol neu
ffrwd lle bydd mwyaf eu hangen i ychwanegu
180 lle arall at y 680 sydd gennym i wneud
860 lle i gyd. Peidiwch 2 meddwl fy mod yn
rhy uchelgeisiol. Cofiwch fod y sir wedi
ychwanegu 120 lle at y ddarpariaeth yn 2007
ac at hynny 30 lle arall yn 2009 a phe bai pob
un o'r 655 disgybl posibl wedi cyrraedd dim
ond 25 lle gwag fyddai ar draws 17 ysgol neu
22.66 ffrwd ychydig dros un lle ym mhob
ffrwd. Mae'n bryd pwyso nawr am lefydd
ychwanegol i gadw'r sustem Gymraeg yn
hyblyg ac yn gallu derbyn tyfiant sydyn ac
annisgwyl fel sydd wedi digwydd mwy nac
unwaith yn y gorffennol.

Michael L N Jones

Calendr y
Dinesydd

Mawrth, 8 Mehefin
Merched y Wawr, Caerdydd. Brethyn
Cartref a Chyfarfod Blynyddol, yn

Eglwys Fethodistaidd Cyncoed,
Westminster Crescent, Cyncoed, am
7.30pm. Am ragor o wybodaeth

cysylltwch 4: smorgan2@glam.ac.uk.
Mercher, 9 Mehefin

Cymdeithas T§'r Cymry. Taith Haf.
Manylion pellach: Lona Roberts (029-
2076-6283).

Iau, 10 Mehefin

Cyngor Eglwysi Cymraeg Caerdydd.
‘Street Pastors’ gan Eurwen Richards
(Pen-y-bont ar Ogwr). Yng nghapel y
Tabernacl, Yr Ais, am 7.30pm.

Gwener, 11 Mehefin

Cylch Cadwgan. Fflur Dafydd yn trafod
a pherfformio ei gwaith diweddaraf yn
Festri Bethlehem, Gwaelod-y-garth am
8.00pm. Cydnabyddir cefnogaeth yr
Academi Gymreig.

Sadwrn, 12 Mehefin

Ffair Tafwyl yn y Mochyn Du yn
cychwyn wythnos o weithgareddau
amrywiol - www.tafwyl.org

Gwener, 18 Mehefin - Sul, 20 Mehefin
Gwyl Ifan. Penwythnos o ddawnsio
gwerin i ddathlu Canol Haf. Twmpath
yng Ngwesty’r ‘Angel’, nos Wener am
8.00pm. Gorymdaith ac arddangosfeydd
dawnsio yng nghanol y Ddinas ac yn y
Fro ddydd Sadwrn. Manylion pellach
029-2056-3989 neu www.gwylifan.org.
Sadwrn, 19 Mehefin

Bore coffi i ddysgwyr yn adeilad yr
Eglwys Efengylaidd Gymraeg, Harriet
St, Cathays, thwng 10.30 a 12.00. Trafod
un o gerddi Waldo Williams yng
nghwmni Dewi George am 11.00am.
Croeso cynnes i bobl nad ydynt yn
aelodau o’r Eglwys.

Llun, 21 Mehefin

Cymdeithas Gymraeg Rhiwbina.
Cyfarfod Blynyddol. Noson yng
nghwmni John Evans (Tregaron) yng
nghapel Bethany am 7.30pm.

Sadwrn, 3 Gorffennaf

Cymdeithas Gymraeg Rhiwbina. Stondin
yng Ngwyl Rhiwbina, fore Sadwrn.

Sul, 4 Gorffennaf

Cymdeithas Gymraeg Rhiwbina.
Cymanfa Ganu. Arweinydd: Emyr
Roberts; Organydd: Dr Alun Jones. Yng
nghapel Beulah am 8.00pm.

Anfonwch fanylion ar gyfer y Calendr at
Dr E. Wyn James, 16 Kelston Rd., Yr
Eglwys Newydd, Caerdydd CF14 2AJ
(Ffon: 029-2062-8754; ebost:
JamesEW@caerdydd.ac.uk).

Ysgol y Berllan Deg
(Llun tudalen 13)

Diwrnod yr Eidal

Ddiwedd Ebrill, cafwyd diwrnod i godi
ymwybyddiaeth am yr Eidal. Bu bwyd
Eidalaidd ar y fwydlen ac roedd staff y
gegin i gyd mewn gwisgoedd o liwiau
baner yr Eidal, ac roeddynt wedi creu
delweddau lliwgar o rannau enwog o’r
wlad. Yn ogystal, bu plant Blwyddyn 3-5
yn brysur tu hwnt yn llunio posteri gwaith
cartref yn llawn gwybodaeth am yr Eidal.
Derbyniodd pawb dystysgrifau am eu
hymdrechion.

Cwis Llyfrau

Bu rhai o blant Blwyddyn 3-6 yn cymryd
than yn y Cwis Llyfrau. Da iawn chi am
wneud eich gorau glas!

Ymwelwyr

Mewn cydweithrediad & Bwrdd yr laith
Gymraeg daeth criw o 23 o bobl o
Friesland ar ymweliad a’r ysgol i weld
dwyieithrwydd ar waith.

Croeso

Croeso mawr atom tan ddiwedd tymor yr
haf i Mr Dafydd John a fydd yn addysgu
Blwyddyn 6 tra bydd Mrs Davies i ffiwrdd
ar gyfnod mamolaeth. Pob Iwc i Mrs
Davies a hefyd i Miss Jenkins a fydd yn ein
gadael i ddechrau ei chyfnod mamolaeth hi
yn fuan.

Llyfr Pwysig am Fythynnod Cymru
Mae Comisiwn Brenhinol Henebion
Cymru ac Amgueddfa Genedlaethol
Cymru newydd gyhoeddi llyfr gan Dr
Eirwyn William, Llandaf, am ddatblygiad
y Bwthyn Cymreig dan y teitl “The Welsh
Cottage: Building Traditions of the Rural
Poor 1750 — 1900.” Mae’r awdur newydd
ei ethol yn gadeirydd ac Ymddiriedolwyr y
Comisiwn Brenhinol. Llongyfarchiadau
iddo ar gyhoeddi’r gyfrol hon.

Marathon Llundain
Llongyfarchiadau i bawb o’r ardal a redodd
ym Marathon Llundain. Yn eu plith roedd
John Hardy a’i fab, Geraint, Nia Jones,
Dafydd Harries ac Iwan Walters, Treganna
a dwsin 0’1 gyfeillion a Iwyddodd
thyngddyn nhw i godi £48,000 tuag at
ymchwil i afiechyd sydd ar ferch fach
cyfaill iddyn nhw.

Llongyfarchiadau
Llongyfarchiadau i Falmai Griffiths
Rhiwbeina ar ddathlu ei phen-blwydd yn
70 oed ar y 30ain o Fai.

Llongyfarchiadau hefyd i Owain Doull 17
oed ar ennill y Fedal Arian yn y
Bencampwriaeth Genedlaethol i Seiclwyr
ifanc ar yr 16 Mai ar 61 cwblhau 75 milltir
ar gwrs yn Aberhonddu.

Clwb y Cymric

Parhad o dudalen 1

Sefydlwyd cystadleuaeth Cwpan
Intermediate Cymdeithas Bél-droed De
Cymru yn 1891 ac mae’n agored i dimau
uwch cynghreiriau lleol ar draws de
Cymru o Bort Talbot, y Cymoedd,
Caerdydd, Bro Morgannwg a
Chasnewydd.

Ar y ffordd i rownd derfynol y Gwpan,
curodd Clwb Cymric dimau ar draws De
Cymru gan sgorio 25 o goliau ac ildio un
g6l yn unig. Tim Bryncae o ochrau
Penybont oedd y gwrthwynebwyr yn y
rownd derfynol a gynhaliwyd yn
Ffynnon Taf.

O flaen torf frwdfrydig, Cymric oedd y
tim cryfa o ddechrau’r gém a
gwastraffwyd sawl cyfle cyn i Steve
Cope sgorio ar 6l tua hanner awr. Roedd
Cymric hefyd yn drech na’r
gwrthwynebwyr yn yr ail hanner gan
reoli’r meddiant a chreu sawl cyfle ond
methwyd ac ychwanegu at y sgér. Bu
cryn ddathlu yn nhafarn y Mochyn Du,
cartref y clwb!

Yn anffodus methodd y clwb eto esgyn
i gynghrair Amateur De Cymru
oherwydd diffyg cyfleusterau ond mae
trefniadau ar waith i geisio gwella’r
sefyllfa ar gyfer y tymor nesa a hefyd y
hir dymor.

Bydd ymarfer yn dechrau eto ym mis
Gorffennaf ac mae croeso i unrhyw
chwaraewyr newydd ymuno a’r clwb a
gellir cysylltu a’r clwb drwy’r cyfeiriad
e-bost: clwbcymric@hotmail.com

Tymor Tim pél-droed yr
Urdd dan-15

Cawsom dymor llwyddiannus iawn eleni
gan orffen yn ail yng Nghynghrair B,
fydd yn golygu y byddwn yn chwarae yn
y Brif Adran y tymor nesaf.
Uchafbwyntiau y tymor oedd cyflawni'r
dwbwl dros yr hen archelynion Canton
Rangers ac ennill y play off am yr ail
safle yn erbyn Radyr 1-0, diolch i gol
hwyr gan Iwan Jones. Prif sgoriwr y
tymor oedd Tom Lewis o ganol cae gyda
19 gol a Chwaraewr y Flwyddyn oedd
Jake Amos, cawr cyflym yr amddiffyn,
er 1 Dafydd Herbert a Gruffudd
Cartwright gael tymor arbennig hefyd.
Derbyniodd Iwan Huws tlws y
Chwaraewr a Ddatblygodd Fwyaf, gyda
Rhys Williams yn dynn ar ei sodlau.
Llongyfarchiadau i'r garfan gyfan a phob
Iwc i bawb yn Adran A y tymor nesaf.
Geraint Lewis a Ian Herbert
(Rheolwyr tim dan 15)

Noson Wobrwyo
CRICC

Jesse Lipetz-Robic; Jamie Roberts;
Grogg o Jamie; Crys y Llewod; Dafydd
Hampson-Jones ( Llywydd CRICC)

Gan fod cynifer o bobl wedi dod i’r
Noson Wobrwyo y flwyddyn flaenorol,
trefnwyd amserau gwahanol ar gyfer yr
oedrannau eleni ac aeth pethau yn fwy
hwylus. Ein gWwr gwadd eto eleni ar 6
Mai oedd ein cyn - aelod a Llew o
chwaraewr o garfan y Gleision - Jamie
Roberts. Unwaith eto cyflwynodd Jamie
un 0’1 grysau i CRICC a’r tro hwn un o’r
crysau a wisgodd yn chwarae i'r Llewod
ac mae pawb yn y clwb yn ddiolchgar
dros ben iddo. Fel anrheg i Jamie
cyflwynwyd Grogg ohono iddo gan
Dafydd Hampson-Jones ac yn y llun sy’n
crynhoi popeth, mae Jesse Lipetz-Robic
a dderbyniodd “Cwpan Chwaraewr y
Flwyddyn” y clwb am y tymor.

Bu Jamie yn
amyneddgar iawn
yn llofnodi ei enw
ar nifer o wahanol
bethau, ac yn
fodlon  i'r rhieni
dynnu Ilun gyda’u
plant. Pan mae dros
gant a hanner o
blant mae hyn yn
gofyn am amynedd!

L4

Rhodri Skyrme
Dan 11

Gethin Marshall
Dan 7

Tegid Phillips
Dan 8

Atgofion Clwb Rygbi Cymry Caerdydd

Yn 6l cofnodion Aelwyd yr Urdd
yn 1963, bu yna gryn dipyn o
drafod cyn rhoi caniatdd i mi
ffurfio tim rygbi o dan faner y
mudiad. Ond chwarae teg iddynt
am gefnogi crwt ysgol un ar
bymtheg mlwydd oed, a rhoi £20 i
mi brynu set o grysau lliwgar a
brawychus ail-law... a dyna’r fesen
a dyfodd i fod yn un o brif glybiau
rygbi’r ddinas, ac yn sicr, clwb
mwyaf Cymreig y genedl, sef Clwb
Rygbi Cymry Caerdydd.

Dwy’n cofio’r gém cynta....colli
yn erbyn Cwmcarn Utd o 8-3 yn
Nhrelai, Y capten oedd Dr Dafydd
Huws, Dr Arthur Boyns yn yr ail
reng gyda’r bardd John Meurig
Edwards, a’r brodyr Guy yn sythu
yn y “bacs”. Gwilym Roberts oedd :
yn gyfrifol am yr orennau a’r bocs
gwag Cymorth Cynta. Aeth y tim
yma i Rownd Derfynol Cwpan yr
Urdd o dan gapteniaeth Geraint
Talfan Davies, a aeth ymlaen i
swyddi lot 1lai pwysig.

O dan arweiniad Leighton Hughes, LT
Jones a’r annwyl diweddar “Doc” Jones
ffurfiwyd y Clwb Rygbi, oherwydd roedd
yna garfan erbyn hyn rhy hen i fynd i Glan
Llyn!

Roedd y fesen yn tyfu, ac fe aeth y Clwb
i sefydlu sawl pencadlys yn nhafarndai’r
brif ddinas, gan gynnwys y Clive Arms, Ty
Pwll Coch, Clwb Trydan, Romilly,
Mochyn Du.......... tipyn o bererindod
gofiadwy! Ond yn awr, mae yna gynlluniau
i sefydlu cartref parhaol ar y cyd gyda
Chlwb Bowlio Penhill. Canolfan i’r Clwb,
i’r Cymric, ac i tua dwsin o gymdeithasau
Cymraeg y ddinas.

Wrth gwrs mae’r Clwb wedi denu
doctoriaid, cyfreithwyr, athrawon a
myfyrwyr dros y blynyddoedd, ond ar
bnawn Sadwrn ar Feysydd Llandaf, mae
“cyfryngis” y genedl wedi gwisgo’r crys
hefyd. Dewi Pws, Dafydd Hywel, Gethin
Jones, Huw a Rhodri Llewelyn Davies,
Gareth Charles, Huw Chiswell yw rhai
ohonynt.

Eleni, fe gyrhaeddodd tim cynta ac ail
dim y Clwb Rowdiau terfynol Cwpan
Mallet a Ninian Stuart ar Barc yr Arfau, a

gyda thri tim yn chwarae bob Sadwrn ac o
dan gadeiryddiacth brwd Rhys Ap
William, mae yna gynlluniau ychwanegol,
i blannu mesen arall - sef Adran leuenctid.
Felly dewch lawr ar bnawn Sadwrn i
Feysydd Llandaf, ac i’r Clwb Bowlio......
fe gewch groeso Cymreig.
Martyn Williams
Llywydd Clwb Rygbi Cymry Caerdydd.

Taith i Ynys Echni

Harri Williams
Dan 10

Aron Arthur
Dan 9

Aeth Blwyddyn 4 Ysgol

Mynydd
Bychan ar daith i Ynys Echni (Flatholm)
a hynny’n golygu taith ar gwch a chyfle i
aros dros nos mewn cabanau. Bu’r cyfan
yn brofiad unigryw. Prif amcan y daith

oedd ystyried addysg gynaliadwy.
Canmolwyd y plant am beidio &
gwastraffu adnoddau megis dwr a
thrydan yn ystod y deuddydd (bu’r
athrawon yn ystyried os oedd y plant yn
malio peidio cawodi yn y bore!!)
Cawsant gyfle i greu ‘celfyddyd y traeth’
gan ddefnyddio adnoddau sy’n cael eu
golchi fyny ar lannau’r ynys, ynghyd a
gweithgareddau amrywiol parthed ein
gofal o’r amgylchfyd.



